
ᐅᑎᐱᕆ  2nd, 2017 

ᑖᒥ  ᐊᐅᓚᔫᑦ       
ᓄᓇᕘᒥ  ᐸᕐᓇᐃᔩᑦ  ᑲᑎᒪᔨᖏᑦ   
ᑎᑎᕋᕐᕕᒃ  419  
ᐊᕐᕕᐊᑦ, ᓄᓇᕗᑦ  X0C 0E0  
 
ᒎᒻ ᑦᔭᓘᒡ 
ᓄᓇᕘᒥ  ᐸᕐᓇᐃᔩᑦ  ᑲᑎᒪᔨᖏᑦ    
ᑎᑎᕋᕐᕕᒃ  1797,  
ᐃᖃᓗᐃᑦ,  ᓄᓇᕗᑦ   X0C 0H0 

ᒥᔅᑐ  ᐊᐅᓚᔫᑦ  ᑦᔭᓘᒡᓗ, 

ᐱᔾᔪᑎ:  ᓄᓇᕘᒥ  ᐸᕐᓇᐃᔩᑦ  ᑲᑎᒪᔨᖏᑦ  ᐋᒌᓯ 31, 2017  ᑐᒃᓯᕋᐅᑎ  ᐅᖃᐅᓯᒃᓴᓄᑦ,  ᐹᕕᓐᓛᓐ  
ᓴᕕᒃᓴᓕᕆᔨᒃᑯᑦ  ᑯᐊᐳᕋᐃᓴᖓᑕ  ᑐᒃᓯᕋᐅᑎᖓ  ᐋᕿᒋᐊᖁᓪᓗᒍ  ᕿᑭᖅᑖᓘᑉ  ᐅᐊᖕᓇᖓᓂ  ᓄᓇᒧᑦ  
ᐸᕐᓇᐅᑎᒥᒃ.  

 
ᓄᓇᕘᒥ  ᐸᕐᓇᐃᔩᑦ  ᑲᑎᒪᔨᖏᑦ   ᖃᖓᑦᑎᐊᖅ  ᑐᒃᓯᕋᓚᐅᕐᒪᑕ  ᐅᖃᐅᓯᒃᓴᓄᑦ  ᐱᔪᒪᔭᐅᔪᒧᑦ  
ᐸᕐᓇᐅᑎᒥᒃ  ᐋᖅᑭᒋᐊᕈᑕᐅᔪᒪᔪᒧᑦ  ᐹᕕᓐᓛᓐ  ᓴᕕᒃᓴᖅᑎᒃᑯᑦ  ᑯᐊᐳᕋᐃᓴᖓᓂᑦ  ᒪᑐᕝᕕᖃᖅᖢᓂ  
ᐅᑐᐱᕆ 2, 2017ᒥ.  ᕿᑭᖅᑕᓂ  ᐃᓄᐃᑦ  ᑲᑐᔾᔨᖃᑎᒌᖏᑦ  ᑭᐅᕗᑦ  ᐸᕐᓇᐃᔨᒃᑯᑦ  ᑐᒃᓯᕋᐅᑎᖓᓄᑦ  
ᐅᖃᐅᓯᒃᓴᓄᑦ  ᐊᕕᒃᑐᖅᓯᒪᔪᓄᑦ  ᐃᓄᐃᑦ  ᑲᑐᔾᔨᖃᑎᒌᖑᓪᓗᑎᒃ,  ᑎᒥ  ᓇᓗᓇᐃᖅᓯᒪᔪᖅ  ᐃᓄᖕᓄᑦ  
ᑎᒥᐅᓪᓗᓂ  ᒪᓕᒃᖢᒍ  ᓄᓇᕘᒥ  ᐊᖏᕈᑎᒥᒃ.  
 
ᑐᒃᓯᕋᐅᑎᒥᓂ  ᐅᖃᐅᓯᒃᓴᓄᑦ ᐱᔪᒪᔭᐅᔪᒧᑦ  ᐸᕐᓇᐅᑎᒥᒃ  ᐋᖅᑭᒋᐊᕈᑕᐅᔪᒪᔪᒧᑦ  ᐹᕕᓐᓛᓐ  
ᓴᕕᒃᓴᖅᑎᒃᑯᑦ ᑯᐊᐳᕇᓴᖏᓐᓂᑦ (ᐋᒡᒌᓯ 31, 2017),  ᐸᕐᓇᐃᔨᒃᑯᑦ  ᑐᒃᓯᕋᓚᐅᕐᒪᑕ  ᑎᒦᑦ  
ᑭᐅᖁᓪᓗᓂᒋᑦ  ᐱᖓᓱᓪᓗᐊᑕᓄᑦ  ᐅᖃᖅᑕᐅᔪᓄᑦ:  
 

• ᐃᓱᒫᓘᑎᓯ,  ᐅᖃᐅᓯᒃᓴᓯ  ᐊᒻᒪᓗ/ᐅᕝᕙᓘᓃᑦ  ᐃᑲᔪᖅᑐᕐᓃᑦ  ᐋᖅᑭᒋᐊᖅᑕᐅᔪᒪᔪᒧᑦ  
ᓇᓗᓇᐃᕐᓗᒋᓪᓗ  ᐊᑑᑎᓕᒫᑦ  ᖃᐅᔨᒪᔭᐅᔪᑦ  ᐸᕐᓇᐃᔨᒃᑯᓐᓄᑦ 

• ᑕᕝᕙᐅᓗᑕ  ᐃᓄᓕᒫᖅᑎᑦᑎᔪᒪᕕᓰ,  ᑕᐃᒪᐃᒃᑯᓂᓗ  ᖃᓄᐃᒻᒪᑦ;  
• ᐅᖃᐅᓯᖅ ᐊᑐᖁᕐᒪᔭᐃᑦ  ᑐᓴᖅᑎᑕᐅᓂᕐᒧᓪᓗ  ᓇᓗᓇᐃᒃᑯᑕᑎᑦ;  
 

ᑐᒃᓯᕋᖅᑕᒥᓂ  ᐅᖃᐅᓯᒃᓴᓄᑦ,  ᐸᕐᓇᐃᔩᑦ  ᐅᖃᖅᓯᒪᖕᒪᑕ  ᑖᒃᑯᐊ  ᐊᑲᐅᙱᓕᐅᕈᑏᑦ  ᐸᕐᓇᐃᔨᒃᑯᓐᓂᑦ  
ᐃᓱᒪᒋᔭᐅᓂᐊᖅᑐᑦ  ᐱᖃᓯᐅᔾᔨᖕᒪᑕ:  ᑖᓐᓇ  “ᐋᖅᑭᒋᐊᕈᑎᒧᑦ  ᐱᔪᒪᓇᓲᑎᒧᑦ:  ᐊᑐᖅᓯᒪᕙ  
ᖃᐅᔨᒪᔭᐅᔪᓄᑦ  ᒪᓕᒋᐊᓕᖕᓂᒃ?  ᕿᑭᖅᑖᓘᑉ  ᐅᐊᖕᓇᖓᓂ  ᓄᓇᒧᑦ  ᐸᕐᓇᐅᑎᖓ,  ᐊᑕᔪᖅ ᖅ,  
ᐱᖃᓯᐅᔾᔨᔭᕆᐊᖃᖅᐹ  ᐊᖅᑯᑎᑯᑖᖕᒥᒃ?  ᓯᑯᓯᐅᑎᖃᕐᓗᓂ  ᑕᕆᐅᒃᑯᑦ  ᐊᖅᑯᑎᐅᖃᑦᑕᖅᑐᑎᒍᑦ  ᒪᓕᒃᐹ 
ᕿᑭᖅᑖᓘᑉ  ᐅᐊᖕᓇᖓᓂ  ᓄᓇᒧᑦ  ᐸᕐᓇᐅᑎᖓᓂᒃ,  ᐊᑕᔪᖅ Qᒥᒃ?  
 
ᓇᐃᓈᖅᓯᒪᔪᑦ   ᕿᑭᖅᑕᓂᒃᑯᑦ  ᓴᖅᑭᑕᐅᖁᔭᐅᔪᓄᑦ  ᑎᓕᐅᕈᑎᖏᑦ   

ᐱᕐᔪᐊᕆᔭᐅᔪᑦ  ᕿᑭᖅᑕᓂᒃᑯᓐᓄᑦ  ᒪᕐᕉᒃ  ᐅᖃᐅᓯᕆᔭᐅᔫᒃ  ᐸᕐᓇᒃᑎᒃᑯᓐᓂᑦ  ᑐᒃᓯᕋᐅᑎᖏᓐᓂ  
ᐅᖃᐅᓯᒃᓴᓄᑦ:  ᓯᕗᓪᓕᕐᒥ, ᑲᒥᓴᓇᑦ  ᖃᓄᖅᑑᕐᓂᐊᕐᒪᑕ  ᐃᓄᓕᒫᖅᑎᑦᑎᔭᕆᐊᖃᕐᒪᖔᑕ  ᒪᓕᒡᓗᒋᑦ  
ᐅᖃᐅᓯᐅᔪᑦ;  ᐊᐃᑉᐸᖓᓗ, ᑲᒥᓴᓇᑦ  ᓈᒻᒪᒃᓴᕈᓐᓇᖅᐳᑦ  ᐋᖅᑭᒋᐊᖅᓯᓗᑎᒡᓘᓃᑦ  ᐋᖅᑭᒋᐊᕈᑎᒥᒃ  
ᑐᓂᓗᒍᓗ  ᓈᒻᒪᒋᔭᐅᓂᐊᕐᒪᑦ  ᐃᓄᓕᒫᖅᑎᑦᑎᓗᑎᒃ  ᐃᓄᓕᒫᖅᑎᑦᑎᖏᒃᑯᐊᓗᐊᕈᑎᒡᓘᓃᑦ.    
ᕿᑭᖅᑕᓂᒃᑯᑦ  ᐅᖃᖅᐳᑦ  ᐊᑕᐅᓯᖅ (1)  ᐃᓄᓕᒫᖅᑎᑦᑎᓂᖅ  ᒥᑦᑎᒪᑕᓕᖕᒥ  ᐱᑕᖃᕐᓂᕋᐃᓪᓗᑎᒃ.  
ᒪᓕᒃᖢᒋᑦ  ᓄᓇᓕᖕᒥᐅᓂᑦ  ᐃᓄᖕᓂᓪᓗ  ᐃᓱᒫᓘᑕᐅᔪᑦ  ᐋᖅᑭᒋᐊᕈᑕᐅᔪᒪᔪᒧᑦ,  ᓈᒻᒪᒃᑲᔭᙱᓚᖅ  
ᑲᒥᓴᓇᑦ  ᑭᖑᓪᓕᖅᐹᒧᑦ  ᑎᓕᐅᕈᑎᓕᐅᕈᑎᒃ ᓇᖕᒥᓂᕐᓂᑦ  ᒥᑦᑎᒪᑕᓕᖕᒥᐅᓂᑦ  ᑐᓴᖏᓪᓗᑎᒃ.   
ᕿᑭᖅᑕᓂᒃᑯᑦ  ᐅᖃᕆᕗᑦ  ᑖᓐᓇ  ᐃᓄᓕᒫᖅᑎᑦᑎᓂᖅ  ᐊᑐᖅᑕᐅᔪᖅ  ᐸᕐᓇᐃᔨᒃᑯᓐᓂᑦ  
ᐱᕕᖃᕈᓐᓇᕆᐊᖃᖅᐳᖅ  ᓈᒻᒪᒃᑐᒃᑯᓪᓗ  ᐱᕕᖃᖅᑎᑦᑎᓗᓂ  ᐃᓱᒫᓘᑕᐅᔪᑐᐊᑦ   ᑐᓴᖏᓪᓗᒋᑦ,  
ᑭᓯᐊᓂ  ᐹᕕᓐᓛᓐᑯᑦ  ᑭᐅᔪᓐᓇᕐᓗᑎᒃ  ᑖᒃᑯᓂᖓ  ᐃᓱᒫᓘᑕᐅᔪᓂᒃ ᐅᖃᐅᓯᒃᑯᑦ  ᐋᖅᑭᒋᐊᖅᓯᒪᔪᑎᒍᑦ  
ᐋᖅᑭᒋᐊᕈᒪᔭᒥᓄᑦ.  ᐱᓗᐊᖅᑐᒥᒃ,  ᐹᕕᓐᓛᓐᑯᑦ  ᐱᕕᖃᕆᐊᓖᑦ  ᑲᑐᔾᔨᖃᑎᒋᓗᒋᑦ  ᑲᒥᓴᓇᑦ  ᐊᓯᖏᓪᓗ  
ᐋᕿᒋᐊᖁᓪᓗᒋᑦ  ᐋᖅᑭᒋᐊᕈᑕᐅᔪᒪᔫᑉ  ᐅᖃᐅᓯᖏᑦ  ᓵᑦᑎᖁᓪᓗᒋᑦ  ᐃᓱᒫᓘᑕᐅᔪᑦ  ᐅᖃᐅᓯᐅᔪᓂ  
ᒪᓕᒡᓗᒍ  ᒫᓐᓇᐅᔪᖅ  ᑐᓂᔭᐅᓯᒪᔪᖅ.  ᐹᕕᓐᓛᓐᑯᑦ ᓄᑖᓂᒃ  ᐅᖃᖅᓯᒪᔪᓂᒃ  
ᑐᓂᓯᖁᔭᐅᔭᕆᐊᖃᙱᓚᑦ.  ᕿᑭᖅᑕᓂᒃᑯᑦ  ᐅᖃᖅᐳᑦ  ᕿᒥᕐᕈᓂᐅᓂᐊᖅᑐᖅ  ᐊᑐᖅᑕᐅᔪᒪᔪᖅ  ᑲᒥᓴᓄᑦ  
ᒫᓐᓇᒧᑦ  ᐱᓇᓲᑎᒧᑦ  ᐋᖅᑭᒋᐊᕐᕕᖃᕆᐊᖃᖅᐳᖅ  ᐱᕕᖃᕐᓗᓂᓗ  ᐋᕿᒋᐊᖅᓯᒪᔪᓄᑦ  ᐅᖃᐅᓯᓄᑦ  
ᐅᖃᒪᔭᐅᑎᒋᔭᐅᓗᑎᒃ  ᐹᕕᓐᓛᓐ  ᐃᓚᐅᓗᑎᒃ   ᑐᓂᔭᐅᓗᑎᒡᓗ  ᑲᒥᓴᓇᓄᑦ  ᐃᓄᖕᓄᑦ ᐃᓱᒫᓘᑏᑦ  
ᓵᑕᐅᓂᐊᕐᒪᑕ.  ᑖᒃᑯᐊ  ᐅᖃᐅᓯᐅᔪᑦ  ᓇᓗᓇᐃᖅᓯᒪᕗᑦ  ᓇᓗᓇᐃᑦᑎᐊᖅᓯᒪᓪᓗᑎᒃ,  ᐊᑐᓃᖓᔪᑦ,  
ᒪᓕᒡᓗᒋᑦ  ᑎᓕᐅᕈᑏ 1  ᑎᓕᐅᕐᑎᓗ 2  ᐅᖃᖅᓯᒪᔪᑦ  ᑕᑲᓇᓂ.  
 
ᑎᑎᕋᑦ  ᑐᓴᕋᓱᒡᓐᓃᓪᓗ  ᑐᙵᕕᐅᔪᑦ   
ᐋᖅᑭᒃᓱᖅᖢᓂᒋᑦ  ᐅᖃᐅᓯᒃᓴᓂ  ᕿᑭᖅᑕᓂᒃᑯᑦ  ᑐᙵᕕᖃᖅᐳᑦ  ᑲᒃᑯᓂᖓ  ᑎᑎᑎᕋᓂᒃ:  
 

• ᐱᓕᕆᓂᕐᒧᑦ  ᐱᔪᒪᓇᓲᑎ,  ᓄᓘᔮᖕᓂ  ᒪᕐᕈᐊᓂ  ᐱᓕᕆᓂᕐᒧᑦ  ᐊᖏᒡᓕᒋᐊᕐᓂᖅ 
(ᐋᖅᑭᒋᐊᖅᓯᒪᔪᑦ  ᐅᑐᐱᕆ 2014ᒥ  ᐅᖃᐅᓯᐅᔪᑦ). 

• ᐋᖅᑭᒋᐊᕈᑎᒧᑦ  ᐱᔪᒪᓇᓲᑎ  ᕿᑭᖅᑖᓘᑉ  ᐅᐊᖕᓇᖓᓂ  ᓄᓇᒧᑦ  ᐸᕐᓇᐅᑎᐊᓄᑦ  ᒪᓕᒡᓗᒍ  
ᓄᓘᔮᖕᓂ  ᒪᕐᕈᐊᓂ  ᐱᓕᕆᓂᕐᒥ  ᐊᖏᒡᓕᐊᕐᓂᐊᓄᑦ  ᐱᓕᕆᓂᕐᒥ (NPC ᑎᑎᕋᖅ 148420).  
ᐹᕕᓐᓛᓐ  ᓴᕕᒃᓴᖅᑎᒃᑯᑦ  ᑯᐊᐳᕇᓴᖓᑦ.  ᒫᔾᔨ 17, 2017. (ᐋᖅᑭᒋᐊᕈᑎᒧᑦ  ᐱᔪᒪᓇᓲᑎ).  

• ᔭᐃᓴᓐ ᐳᕐᓄ  ᖃᐅᔨᒪᔨᑕᐅᓲᖅ  ᓕᒥᑎᑦ 2017.  ᖃᐅᔨᔭᐅᔪᑦ  ᓄᓇᓕᖕᒥᐅᓂᑦ  
ᑲᑎᒪᖃᑦᑕᓚᐅᖅᑐᓂᑦ  ᐊᐅᓚᔾᔭᒃᑕᐅᔪᑦ   ᐹᕕᓐᓛᓐ  ᓴᕕᒃᓴᖅᑏᑦ  ᑯᐊᐳᕋᐃᓴᖓᑕ  ᒪᕐᕈᐊᓄᑦ  
ᐱᓕᕆᓂᐊᓄᑦ  ᐱᔪᒪᓇᓲᑎᖓᓂ.  ᐅᓂᒃᑳᖅ  ᐸᕐᓇᒃᑕᐅᔪᖅ   ᐹᕕᓐᓛᓐ  ᓴᕕᒃᓴᖅᑏᑦ  
ᑯᐊᐳᕋᐃᓴᖓᓄᑦ.  ᔮᓐᓄᐊᕆ  2017 (“ᐃᓄᐃᑦ ᖃᐅᔨᒪᔭᓂᓐᓄᑦ  ᐅᓂᒃᑳᖅ”). 

• ᕿᑭᖅᑕᓂᒃᑯᑦ ᐃᓄᐃᑦ  ᑲᑐᔾᔨᖃᑎᒌᖏᑦ (ᔅ. ᕗᐃᓕᐊᒻᓴᓐ  ᐹᑐᕆ)  ᑎᑎᕋᖅ   ᐹᕕᓐᓛᓐ  
ᓴᕕᒃᓴᖅᑏᑦ  ᑯᐊᐳᕋᐃᓴᖓᓄᑦ (ᑦ. ᐴᓕᖓᐃᒻ),  ᑐᒃᓯᕋᐅᑎ  ᐋᖅᑭᒋᐊᖁᓪᓗᒍ  ᕿᑭᖅᑖᓘᑉ  
ᐅᐊᖕᓇᖓᓂ  ᓄᓇᐅᑉ  ᐊᑐᖅᑕᐅᓂᐊᓄᑦ  ᐸᕐᓇᐅᑎᒥᒃ,  ᑐᑭᓯᒋᐊᒃᑲᓐᓂᕈᒪᓇᓲᑏᑦ.  ᓯᑎᐱᕆ 
8, 2017.  

• ᐹᕕᓐᓛᓐ  ᓴᕕᒃᓴᖅᑏᑦ  ᑯᐊᐳᕋᐃᓴᖓᑦ (ᑕ.  ᐴᓕᖓᐃᒻ)  ᑎᑎᕋᒃᑯᑦ  ᑭᐅᔾᔪᑎ  ᕿᑭᖅᑕᓂ 
ᐃᓄᐃᑦ  ᑲᑐᔾᔨᖃᑎᒌᖏᓐᓄᑦ (ᔅ.  ᕗᐃᓕᐊᒻᓴᓐ  ᐹᑐᕆ),  ᑐᒃᓯᕋᐅᑎ  ᐋᖅᑭᐊᖁᓪᓗᒍ  
ᕿᑭᖅᑖᓘᑉ  ᐅᐊᖕᓇᖓᓂ  ᓄᓇᒧᑦ  ᐸᕐᓇᐅᑎ, ᑐᑭᓯᒋᐊᒃᑲᓐᓂᕈᒪᓇᓲᑏᑦ.  ᓯᑎᐱᕆ 26, 2017. 
(“ᑭᐅᔪᖅ”) 

ᐊᒻᒪᓗᒃᑲᓐᓂᖅᑕᐅᖅ,  ᑐᓴᐅᒪᔭᐅᑦᑎᐊᖁᓪᓗᒋᑦ ᐃᓄᖕᓂᑦ  ᐅᖃᖃᕈᓐᓇᕐᓂᖓᑦ  ᐸᕐᓇᐃᔨᒃᑯᑦ  
ᑐᒃᓯᕋᐅᑎᖓᓄᑦ  ᐅᖃᐅᓯᕐᓄᑦ,  ᑲᑎᖅᓱᑦᑎᐊᖁᓪᓗᒋᓪᓗ  ᑖᒃᑯᐊ  ᐅᖃᐅᓯᐅᔪᑦ,  ᕿᑭᖅᑕᓂᒃᑯᑦ  
ᐃᒪᐃᓕᐅᓚᐅᕆᕗᑦ:   
 

• ᐸᕐᓇᒃᖢᑕ  ᕿᑭᖅᑕᓂᒃᑯᑦ  ᓄᓇᓕᖕᓂ  ᐃᖅᑲᓇᐃᔭᖅᑎᖏᑕ  ᐃᑲᔪᕐᓂᖏᑦ  ᓄᓇᓕᖕᒥᐅᓄᑦ  
ᑐᓴᐅᒪᔭᐅᓂᐊᕐᒪᑕ  ᐸᕐᓇᐃᔨᒃᑯᑦ  ᑐᒃᓯᕋᐅᑎᖓᑦ  ᐅᖃᐅᓯᓄᑦ. 

• ᑮᓇᕐᒧᑦ  ᑲᑎᖃᖃᑦᑕᓚᐅᖅᖢᑕ  ᕿᑭᖅᑕᓂᒃᑯᑦ  ᓯᕗᓕᖅᑎᖏᓐᓂᑦ,  ᒥᑦᑎᒪᑕᓕᖕᒥ  
ᓄᓘᔮᓕᕆᔨᕋᓛᓂᑦ,  ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᓐᓂᒃ,  ᕼᐊᒪᓚᒃᑯᑦ  
ᒥᑦᑎᒪᑕᓕᖕᒥᐅᓂᒡᓗ  ᓯᑎᐱᕆ 6ᒥ  7 ᒥᓗ.   

• ᑮᓇᕐᒥᑦ  ᑮᓇᕐᒧᑦ  ᑲᑎᖃᑎᒋᓪᓗᒋᑦ  ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᑦ   ᓯᑎᐱᕆ 6ᒥ. 
• ᑮᓇᕐᒥᑦ  ᑮᓇᕐᒧᑦ   ᑲᑎᖃᑎᒋᓪᓗᒋᑦ  ᒥᑦᑎᒪᑕᓕᖕᒥ  ᓄᓘᔮᓕᕆᔨᕋᓛᑦ  ᑲᑎᒪᔨᖏᑦ,  

ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔩᑦ  ᕼᐊᒪᓚᒃᑯᑦ  ᒥᑦᑎᒪᑕᓕᖕᒥᓗ  ᓯᑎᐱᕆ 13ᒥ 14 ᒥᓗ. 
• ᐸᕐᓇᖃᑎᖃᖅᖢᑕ ᐹᕕᓐᓛᓐᑯᓐᓂᒃ,  ᓄᓘᔮᖕᓄᑦ  ᐳᓛᕆᐊᕐᓂᐊᕐᒪᑕ ᒥᑦᑎᒪᑕᓕᖕᒥ  

ᓄᓘᔮᓕᕆᔨᕋᓛᑦ  ᑲᑎᒪᔨᖏᑦ  ᓯᑎᐱᕆ 30ᒥ. 
• ᑭᐅᓪᓗᒋᑦ  ᐊᐱᖅᑯᑏᑦ  ᒥᑦᑎᒪᑕᓕᖕᒥ  ᓄᓘᔮᓕᕆᔨᕋᓛᓂᑦ  ᕼᐊᒪᓚᒃᑯᓐᓂᓪᓗ  ᒥᑦᑎᒪᑕᓕᖕᒥ   

ᐊᓯᓂᓪᓗ  ᐊᐱᕆᔭᕌᖓᑕ. 
 

 
ᑎᓕᐅᕈᑎ  1:  ᐃᓄᓕᒫᖅᑎᑦᑎᓂᖅ  ᐱᔾᔪᑎᖓᓗ    
 
ᐱᔾᔪᑎᒋᓗᒍ   ᕿᑭᖅᑕᓂᒃᑯᑦ  ᐱᐅᒃᓴᕐᓂᖅᓴᐅᒐᔭᕐᒪᖔᑕ  ᐃᓄᓕᒫᖅᑎᑦᑎᒍᑎᒃ  ᕿᒥᕐᕈᔭᐅᓂᐅᑉ  
ᐃᓚᒋᓗᓂᐅᒃ,  ᕿᑭᖅᑕᓂᒃᑯᑦ  ᐅᖃᖅᓯᒪᕙᒌᖅᑐᑦ  ᑲᑐᔾᔨᓪᓗᑎᒃ  ᕿᑭᖅᑕᓂᒃᑯᑦ/ᑐᙵᕕᒃᑯᑦ  ᑎᑎᕋᑎᒍᑦ  
ᐊᑕᐅᓯᐊᖏᓪᓗᑎᒃ  ᐃᓄᓕᒫᖅᑎᑦᑎᓃᑦ  ᐊᑐᕆᖃᖏᓐᓂᕋᐃᓪᓗᑎᒃ. 1 ᑭᓯᐊᓂ, ᕿᑭᖅᑕᓂᒃᑯᑦ  ᐃᓱᒪᕗᑦ  
ᐃᓄᓕᒫᖅᑎᑦᑎᔭᕆᐊᖃᕋᓱᒋᓪᓗᒋᑦ  ᒥᑦᑎᒪᑕᓕᖕᒥ.  ᑕᐃᒪᓐᓇ  ᑐᑭᓯᓚᐅᖅᐳᑦ  ᓴᖅᑭᑦᑐᓂᑦ  
ᕿᑭᖅᑕᓂᒃᑯᑦ  ᓄᓇᓕᖕᒥᐅᓂᑦ   ᑐᓴᕋᓱᒃᑎᓪᓗᒋᑦ,  ᓄᓘᔮᓕᕆᔨᕋᓛᓂᑦ,  ᕼᐊᒪᓚᒃᑯᑦ  ᑲᑎᒪᔨᖏᓐᓂᑦ 
ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᖏᓐᓂᓪᓗ,  ᐱᖃᓯᐅᔾᔨᓪᓗᑎᒃ  ᑐᓴᕋᓱᖕᓂᕐᓂᑦ  ᖃᔅᓯᑲᓪᓚᓂᑦ  
ᐊᕐᕌᒍᓂᑦ  ᕿᒪᒃᑕᑦᑎᓐᓂᑦ  ᐊᒃᑐᐊᔪᓄᑦ “ᐱᔪᒪᓇᓲᑎ”ᒧᑦ.  ᕿᑭᑕᓂᒃᑯᑦ  ᐃᓱᒪᖓᓂ,  
ᓇᓗᓇᖏᑦᑎᐊᖅᑐᖅ  ᐅᑭᐅᒃᑯᑦ  ᓯᑯᓂᒃ  ᓱᕋᑦᑎᖃᑦᑕᕐᓂᖅ  ᐃᓚᓕᐅᔾᔭᐅᓂᖓᓗ  ᐊᖅᑯᑎᑯᑖᑉ  
ᐃᓂᒋᓂᐊᖅᑕᖓᓂᒃ  ᐊᒃᓱᕈᓇᓪᓚᒃᑐᐊᓘᖕᒪᑦ  ᒥᑦᑎᒪᑕᓕᖕᒥᐅᓄᑦ.  ᑕᐃᒪᒻᒪᑦ,  ᕿᑭᖅᑕᓂᒃᑯᑦ ᐃᓱᒪᕗᑦ 
ᓄᓇᕘᒥ  ᐸᕐᓇᐃᔨᒃᑯᑦ  ᑐᓴᕋᓱᒋᐊᖃᕋᓱᒋᓪᓗᒋᑦ  ᓄᓇᓕᖕᒥᐅᓂᑦᑎᐊᒻᒪᕆᒃ.  ᐅᓪᓗᒥᒧᑦ  ᐸᕐᓇᐃᔨᒃᑯᑦ 
ᑐᓴᕈᓐᓇᖅᓯᓚᐅᖏᒻᒪᑕ ᓱᓕ  ᒥᑦᑎᒪᑕᓕᖕᒥᐅᓂᓪᓚᑦᑖᖅ  ᑕᔅᓱᒧᖓ  ᐱᓇᓲᑎᒧᑦ.   
    
 
ᐱᓗᐊᖅᑐᒥᒃ,  ᕿᑭᖅᑕᓂᒃᑯᑦ  ᐅᒃᐱᕈᓱᖏᒻᒪᑕ  ᐱᓇᓲᑎ  ᐃᓄᓕᒫᖅᑎᑦᑎᖏᓪᓗᓂ  ᐊᓯᓂ  ᓄᓇᓕᖕᓂ  
ᐃᓗᐊᓃᑦᑐᓂ  ᕿᑭᖅᑖᓘᑉ  ᐅᓇᖓᖓᓂ  ᓄᓇᒧᑦ  ᐸᕐᓇᐅᑎᒥ.  ᕿᑭᖅᑕᓂᒃᑯᑦ  ᐱᔭᕆᐊᖃᕐᓃᑦ,  
ᐱᕕᖃᕐᓂᖅ  ᐊᑐᒐᒃᓴᓪᓗ   ᑐᓴᕋᓱᒡᕕᒋᓕᒫᕐᓗᒋᑦ  ᓄᓇᓕᖕᒥᐅᑦ  ᕿᑭᖅᑖᓘᑉ  ᐅᐊᖕᓇᖓᓃᑦᑐᑦ   

                              

1 ᕿᑭᖅᑕᓂᒃᑯᑦ/ᑐᙵᕕᒃᑯᑦ ᑲᑐᔾᔨᓪᓗᑎᒃ  ᑎᑎᕋᖓᑦ  ᔪᓚᐃ  20, 2017ᒥ  ᐸᕐᓇᐃᔨᒃᑯᑦ  ᐃᒃᓯᕙᐅᑕᖓᓄᑦ  ᐃᓄᓕᕆᔨᑐᖃᒃᑯᓪᓗ  ᒥᓂᔅᑕᖓᓄᑦ. 

ᓄᓇᒧᑦ  ᐸᕐᓇᐅᑎᒥ  ᐱᓇᓱᒃᑕᐅᔭᕆᐊᖃᕋᓱᒋᓇᒋᑦ  ᒪᓕᒡᓗᒍ  ᒪᓐᓇᐅᔪᖅ  ᐱᓇᓱᒃᑕᐅᔪᖅ  
ᐋᖅᑭᒋᐊᕐᓂᕐᒧᑦ.    ᕿᑭᖅᑕᓂᒃᑯᑦ  ᐅᒃᐱᕈᓱᒃᐳᑦ  ᐸᕐᓇᐃᔨᒃᑯᑦ  ᑎᓕᔭᐅᓯᒪᓇᓱᒋᓪᓗᒋᑦ  ᐃᓱᒪᒋᖁᓪᓗᒋᑦ  
ᐊᒃᑐᐊᔪᓕᒫᑦ  ᖃᐅᔨᒪᔭᐅᔪᑦ  ᐋᕿᒋᐊᖅᓯᓚᐅᖏᓐᓂᕐᒥᓂ  ᐅᖃᐅᓯᕐᓂᒃ  ᐸᕐᓇᒃᓯᒪᔪᕐᒥ Qᒥ.  
ᕿᑭᑕᓂᒃᑯᑦ  ᐃᓱᒪᕗᑦ  ᐃᓄᓕᒫᖅᑎᑦᑎᓂᖅ  ᒥᑦᑎᒪᑕᓕᖕᒥ  ᐱᕕᖃᖅᑎᑦᑎᒐᔭᕋᓱᒋᓪᓗᒍ ᑭᓱᓪᓗᐊᑕᓄᑦ 
ᐊᑑᑎᖃᑦᑎᐊᖅᑐᓂᒃ  ᐃᓱᒫᓘᑕᐅᔪᑦ   ᓵᑕᐅᔭᕆᐊᓕᖕᓂᒃ  ᐋᖅᑭᒋᐊᕈᑎᒥ.   
 
ᕿᑭᖅᑕᓂᒃᑯᑦ  ᐃᓄᖕᓂᑦ  ᑐᓴᕋᓱᖕᓂᖏᓐᓂᑦ,  ᓱᖅᑯᐃᓇᑦᑎᐊᖅᑐᖅ  ᐃᓚᓕᐅᔭᐅᔪᒪᔪᑦ  ᑕᕆᐅᒃᑯᑦ  
ᐊᖅᑯᑎᒥ  ᓯᑯᓂᒃ  ᓱᕋᑦᑎᔪᑦ ᐊᖅᑯᑎᑯᑖᓪᓗ  ᐃᓂᒋᒐᔭᖅᑕᖓ  ᐃᓱᒫᓘᑎᓪᓚᕆᐊᓗᖕᓂᒃ  ᓴᖅᑭᑦᑎᓯᒪᔪᖅ.   
ᐸᕐᓇᐅᑎ  ᖅ  ᓯᕗᓪᓕᖅᐹᒥᒃ  ᐃᓱᒪᒋᔭᐅᑎᓪᓗᒍ  ᐱᔪᒪᓇᓲᑎ  ᑐᕌᖓᓚᐅᕐᒪᑦ  ᐃᒪᐅᑎᓪᓗᒍ  
ᐅᓯᑲᖅᑕᕈᒪᓂᕐᒧᑦ  ᓴᕕᕋᔭᒃᓴᓂᒡᓗ  ᐅᓯᑲᖅᑕᖅᐸᒡᓗᑎᒃ  ᓄᓇᒃᑰᕈᑎᒃᑯᑦ.  ᐱᔪᒪᓇᓲᑎ  ᓇᖕᒥᓂᖅ  
ᐅᖃᖅᑐᖅ  ᐹᕕᓐᓛᓐᑯᑦ  ᐱᓇᓱᖏᑦᑐᑦ “ᓴᖅᑭᑕᐅᓗᓂ  ᓄᑖᖅ  ᐊᖅᑯᑎ  ᐃᓗᐊᓂ  ᒫᓐᓇᐅᔪᖅ  
ᐊᖅᑯᑎᒥ”  ᑭᓯᐊᓂ  ᐱᓕᕆᐊᑦ  ᐱᓕᕆᐊᖑᔪᒪᔪᑦ  ᐱᔪᒪᓇᓲᑎᒥ  ᓄᑖᖑᕗᑦ  ᐊᔾᔨᒋᖏᑦᑐᓂᒡᓗ  
ᐊᒃᑐᐃᓂᖃᙳᐊᓪᓗᐊᖅᖢᑎᒃ  ᐃᓅᓯᒃᑯᑦ  ᐊᕙᑎᒃᑯᓪᓗ.    ᓯᑯᒃᑯᑦ  ᐅᓯᑲᖅᑕᕐᓂᖅ  ᐊᔾᔨᒋᖏᒻᒪᒍ  
ᐃᒪᒃᑯᑦ  ᐅᓯᑲᖅᑕᕐᓂᕐᒥᑦ,  ᑖᒃᑯᐊᒃ  ᐱᓕᕆᓃᒃ   ᐊᑕᐅᓯᖅᑐᑦ  ᑕᐅᑐᒡᓗᒋᒃ  ᐊᔾᔨᒌᒃᑐᑐᓪᓗ  
ᐊᑲᐅᖏᒻᒪᑦ.  ᐊᖅᑯᑎᑯᑖᓕᐅᕐᓂᖅ,  ᐊᔾᔨᖃᖏᑦᑐᖅ  ᐱᖁᑎᕐᔪᐊᖅ,  ᐊᐅᓚᑦᑎᐊᖁᓪᓗᒍ  ᓴᕕᕋᔭᒃᓴᓂᒃ  
ᐅᓯᑲᖅᑕᕐᓂᖅ  ᐊᔾᔨᒋᖏᒻᒪᒍ  ᒥᑭᓐᓇᖅᓴᒃᑯᑦ  ᓄᓇᒃᑰᕈᑎᒃᑯᑦ  ᓱᔨᑲᖅᑕᕐᓂᕐᒧᑦ  ᒫᓐᓇᐅᔪᖅ  
ᐊᖅᑯᑎᒋᔭᐅᔪᒃᑯᑦ.    
 
ᐱᑦᑎᐊᕐᓗᒍ  ᐱᓇᓱᒃᑐᖅ,  ᐅᖃᐅᓯᖏᑦ  ᒫᓐᓇᐅᔪᖅ  ᐊᑐᖅᑑᑉ   ᐸᕐᓇᐅᑎ ᖅ  
ᓇᓗᓇᐃᖅᓯᓪᓚᑦᑖᖅᓯᒪᖏᒻᒪᑕ  ᓵᑦᑎᓐᓇᑎᒡᓗ  ᖃᔅᓯᓂᒃ  ᐊᑲᐅᙱᓕᐅᕈᑎᓂᒃ  ᓴᖅᑭᑦᑐᓂᒃ  ᑕᐃᒪᓐᓇ  
ᐱᓕᕆᓐᓂᕈᑎᒃ.   ᑐᑭᓯᑦᑎᐊᖁᓪᓗᒋᑦ  ᐸᕐᓇᐃᔨᒃᑯᑦ  ᐃᓗᐃᑦᑐᒃᑯᑦ ᑐᓴᕋᓱᖕᓂᕆᓚᐅᖅᑕᑦᑎᓐᓂᒃ  
ᑐᕌᖅᑐᓄᑦ  “ᐋᖅᑭᒋᐊᕈᑎᒧᑦ  ᐱᔪᒪᓇᓲᑎᒧᑦ”,  ᕿᑭᖅᑕᓂᒃᑯᑦ  ᑎᓕᐅᕆᓪᓚᒃᐳᑦ  ᐸᕐᓇᐃᔨᒃᑯᓐᓂᒃ  
ᐱᖁᔨᓪᓗᑎᒃ  ᐊᔾᔨᖓᓂᒃ  “ᐃᓄᐃᑦ ᖃᐅᔨᒪᔭᓂᓐᓄᑦ  ᐅᓂᒃᑳᖅ”  ᐊᐅᓚᔾᔭᒃᑕᐅᓚᐅᖅᑐᖅ  
ᐹᕕᓐᓛᓐᑯᓐᓂᑦ  ᐳᐃᒍᔾᔭᐃᖅᑕᐅᖁᓪᓗᒋᑦ ᐱᓕᕆᓂᖏᑎᒍᑦ “ᐋᖅᑭᒋᐊᕈᑎᒧᑦ  ᐱᔪᒪᓇᓲᑎ”ᒥ.  ᑖᓐᓇ  
ᑎᑎᕋᖅ  ᐃᓱᒪᒋᔭᐅᔭᕆᐊᓕᒃ  ᐸᕐᓇᐃᔨᒃᑯᓐᓂᑦ  ᖃᓄᖅᑑᖅᑕᓕᒫᒥᓄᑦ.  ᑖᓐᓇ  ᑎᑎᕋᖅ  
ᓇᓗᓇᐃᖅᓯᓂᐊᕐᒪᑦ  ᐱᓇᓱᒃᑑᑉ  ᐱᓇᓱᒃᑕᑐᐊᕆᙱᑕᖏᓐᓂᒃ ᓄᓇᓕᖕᒥᐅᓂᒃ  ᐃᓚᐅᑎᑦᑎᓇᓱᖕᓂᒃᑯᑦ,  
ᑭᓯᐊᓂ  ᑐᕌᖅᑐᓂᒃ  ᐊᒃᓱᕉᑕᐅᔪᓂᒡᓗ  ᐃᓱᒫᓘᑎᒋᔭᐅᔪᓄᑦ  ᓄᓇᓕᖕᒥᐅᓂᑦ  ᓴᖅᑭᑕᐅᔪᓄᑦ.  
ᕿᑭᖅᑕᓂᒃᑯᑦ  ᖃᐅᔨᕗᑦ  ᑖᓐᓇ  ᐅᓂᒃᑳᖅ  ᓇᐃᓈᖅᓯᒪᖕᒪᑦ,  ᑭᓯᐊᓂ  ᓇᓗᓇᐃᑦᑎᐊᖅᖢᒍ 
ᐱᕐᔪᐊᖑᓂᖓ  ᑐᙵᕕᐅᓂᖏᓐᓄᑦ  ᐃᓱᒪᒋᔭᐅᔪᑦ  ᒥᑦᑎᒪᑕᓕᖕᒥᐅᓂᑦ  ᑕᐃᒪᐃᒻᒪᓪᓗ  
ᓇᓗᓇᐃᖅᓯᒃᑲᓐᓂᖅᐳᑦ  ᑖᓐᓇ  ᓄᓇ  ᓈᒻᒪᖕᒪᑦ  ᐃᓄᓕᒫᖅᑎᑦᑎᓇᓱᒡᕕᒋᔭᕆᐊᖓ.  
 
ᑐᑭᓯᓇᖏᑦᑐᖅ  ᓯᑯᓯᐅᕐᓂᖅ  ᐊᖏᖅᑕᐅᓯᒪᖕᒪᖔᑦ,  ᑭᓯᐊᓂ  ᐹᕕᓐᓛᓐᑯᑦ  ᐋᖅᑭᒋᐊᖅᓯᓇᓱᒃᐳᑦ  
ᐸᕐᓇᐅᑎ Qᒥᒃ ᓇᓗᓇᐃᑦᑎᕋᓱᒃᖢᓂᔾᔪᒃ  ᓯᑯᓯᐅᕐᓂᖅ  ᐊᖏᖅᑕᐅᓯᒪᔪᑐᑦ  ᐱᓕᓂᖅᑐᑦ.  ᐸᕐᓇᐃᔨᒃᑯᓐᓂᑦ  
ᓈᒻᒪᒋᔭᐅᓐᓂᕈᑎᒃ  ᐋᖅᑭᒋᐊᖅᑕᐅᔪᒪᔫᑉ  ᑕᐃᒎᓯᖏᑦ,  ᑕᕝᕙ  ᒫᓐᓇᐅᔪᖅ  ᓇᓗᓇᐃᕈᑏᑦ  
ᐊᑐᖅᑕᐅᔪᓄᑦ  ᐃᓗᐊᓂ  ᑕᕆᐅᒃᑯᑦ  ᐊᖅᑯᑎᒥ  ᐸᕐᓇᐅᑎᒦᑦᑐᑦ  Qᒥ ᓈᒻᒪᙱᓚᑦ.  ᓲᕐᓗ,  ᑭᓱᑐᐊᑦ  
ᐅᓯᔭᐅᔪᓐᓇᕐᓂᐊᖅᐸᑦ  ᐊᓯᖏᓪᓗ  ᐅᓯᔭᐅᖏᓪᓗᑎᒃ (ᐅᖅᓱᐊᓗᐃᑦ,  ᓴᕕᕋᔭᒃᓴᑦ,  ᐊᓯᖏᓪᓗ)?  ᖃᖓ  
ᐅᑭᐅᒃᑯᑦ  ᐅᓯᑲᖅᑕᕐᓂᖅ  ᐱᔪᓐᓇᖅᑎᑕᐅᖃᑦᑕᕐᓂᐊᖅᐸ  ᓄᖅᑲᖁᓗᒍ  ᐱᒋᐊᖁᓗᒍᓗ?  

ᓇᓗᓇᐃᖅᓯᒪᑦᑎᐊᖅᑐᒥᒃ  ᖃᖓᒥᑦ  ᖃᖓᒧᑦ  ᐸᕐᓇᒃᓯᒪᔪᖃᕐᓂᐊᖅᐸ  ᐋᖅᑭᒋᐊᖅᓯᒪᔪᒥ  ᐸᕐᓇᐅᑎ 
Qᒥ?  ᖃᓄᖅ  ᐅᖃᐅᓯᕆᔭᐅᔪᖅ  ᐱᔪᒪᓪᓗᑎᒃ  ᐱᒋᐊᕈᓐᓇᕐᓗᑎᒃ  ᐃᓱᓕᑦᑐᓐᓇᕐᓗᑎᒡᓗ  ᓯᑯᓯᐅᖅᑎᒧᑦ  
ᐱᓕᕆᓂᕐᓂᒃ  ᐃᓗᐊᓂ  ᑕᕆᐅᒃᑯᑦ  ᐊᖅᑯᑎᒥ  ᑐᓴᕋᓱᖕᓂᒃᑯᑦ ᓄᓇᓕᖕᒥᐅᓂᑦ ᒥᑦᑎᒪᑕᓕᖕᒥ  
ᐊᖑᓇᓱᒃᑐᓕᕆᔨᖏᓐᓂᑦ  ᐊᕐᕌᒍᑕᒫᑦ  ᖃᓄᐃᓐᓂᖏᑦ  ᐃᓱᒪᒋᔭᐅᕙᒡᓗᑎᒃ  ᓵᑕᐅᓂᐊᖅᐸᑦ  
ᐋᕿᑎᐊᕈᑎᒥ  ᐸᕐᓇᐅᑎ Qᒥ? ᓱᓕᒃᑲᓐᓂᖅ  ᐳᖅᑐᓯᒋᐊᕈᑎᒋᓗᒋᑦ  ᐃᓱᒫᓘᑕᐅᔪᓄᑦ ᒥᑦᑎᒪᑕᓕᖕᒥ  
ᖃᓄᖅ ᐸᕐᓇᐅᑎ ᖅ  ᓵᑦᑎᓂᐊᖅᐸ  ᓇᓗᓇᐃᖅᓯᔪᓂᒃ  ᐱᓕᕆᓂᕐᓂᒃ  ᐊᖏᖅᑕᐅᓯᒪᔪᓂᒃ ᑕᕆᐅᒃᑯᑦ  
ᐅᓯᑲᖅᑕᕐᕕᐅᖃᑦᑕᕐᓂᐊᖅᑐᒃᑯᑦ  ᐊᒃᑐᐊᔪᓄᑦ  ᑭᓴᖅᓯᕕᖕᓄᑦ  ᐅᑭᐅᒃᑯᑦ  ᐊᐅᔭᒃᑯᓪᓗ.  ᑖᓐᓇ  
ᓇᓗᓇᐃᖅᑕᐅᒃᑲᓐᓂᕆᐊᓕᒃ  ᑕᐃᒎᓯᖏᑎᒍᑦ  ᐋᖅᑭᒋᐊᖅᑕᐅᔪᒪᔪᒧᑦ  ᐸᕐᓇᐅᑎ  Qᒥ.    
 
ᐹᕕᓐᓛᓐᑯᑦ  ᐅᖃᖅᓯᒪᖕᒪᑕ  ᓯᑯᒥᒃ  ᓱᕋᑦᑎᓂᖅ  ᒪᕐᕈᐃᖅᓱᑐᐃᓐᓇᕐᓗᑎ  ᐊᑐᖅᑕᐅᖃᑦᑕᕋᔭᕐᒪᑦ,  
ᓇᓗᓇᐃᖅᓯᒪᔪᑐᐊᒃᑯᓪᓗ  ᓲᕐᓗ  “ᓂᕆᐅᓇᖏᑦᑐᓄᑦ.. ᐱᕕᖃᕐᓗᑎᒃ  ᐋᑕᐅᔪᖁᓪᓗᒋᑦ   
ᐊᑑᑎᖃᑦᑎᐊᖅᑐᑦ ᐊᑐᒐᒃᓴᓂᒃ”  ᑭᓯᐊᓂ  ᐋᖅᑭᒋᐊᖅᑕᐅᔪᒪᔪᖅ   ᐅᖃᖅᓯᒪᓂᖓ  ᒪᓕᒡᓗᒍ   
ᐱᕕᖃᖅᑎᑦᑎᖏᒻᒪᑦ  ᑖᔅᓱᒧᒐᓪᓗᐊᑕᖅ  ᐊᑐᖅᑕᐅᓂᖓ  ᐃᓱᒪᒋᔭᐅᖏᒻᒪᑦ.  ᑕᐃᒎᓯᖏᑦ  ᒪᓕᒡᓗᒋᑦ,  
ᐋᖅᑭᒋᐊᖅᑕᐅᔪᒪᔪᖅ   ᑕᕆᐅᒃᑯᑦ  ᐊᖅᑯᑎᒧᑦ  ᐃᓱᖃᖅᑰᔨᙱᓚᖅ  ᐊᑐᖅᑕᐅᓂᖓᓄᑦ  
ᐅᓯᒃᓴᖅᑕᕐᕕᐅᓗᓂ  ᐅᑭᐅᒃᑯᑦ  ᐅᓯᑲᖅᑕᕐᓂᕐᒧᑦ.  ᓱᓕᒃᑲᓐᓂᕐᒻᖅ  ᕿᑭᖅᑕᓂᒃᑯᑦ  ᐅᖃᖅᐳᑦ  ᑖᓐᓇ  
ᓵᑕᐅᔭᕆᐊᖃᕐᓂᕋᖅᖢᒍ.  ᐋᖅᑭᒋᐊᕈᑎ  ᕿᑭᖅᑖᓘᑉ  ᐅᐊᖓᖓᓂ  ᓄᓇᒧᑦ  ᐸᕐᓇᐅᑎᒧᑦ,  ᐊᑕᔪᖅ ᖅ 
ᓴᖅᑭᑦᑎᔭᕆᐊᖃᖅᐳᖅ  ᑐᑭᓯᓇᑦᑎᐊᖅᑐᓂᒃ  ᓇᓗᓇᐃᒐᒃᓴᓂᒡᓗ  ᐱᔪᓐᓇᖏᓐᓂᕐᓂᒃ  ᐅᓯᒃᓴᖅᑕᕐᕖᑦ  
ᐃᓗᖏᓐᓂ.  ᐋᖅᑭᒋᐊᕈᑎ  ᓇᓗᓇᐃᑦᑎᐊᖅᓯᒪᙱᓗᐊᕈᓂ ᓇᓗᓇᐃᖅᑦᑎᐊᖅᓯᒪᖏᓪᓗᓂ  
ᐊᑐᖅᑕᐅᔪᓐᓇᖅᑐᓂᒃ,  ᐊᑐᕈᓐᓃᖅᑎᑦᑎᒐᔭᖅᑐᖅ  ᐱᓕᕆᓂᕐᒥᒃ  ᕿᒥᕐᕈᒃᑲᓐᓂᕆᐊᖃᕐᓂᕐᒥᒃ  ᓯᕗᓂᕐᒥ  
ᐱᓕᕆᓂᕐᓄᑦ  ᐱᔪᒪᓇᓲᑏᑦ  ᑐᓂᔭᐅᒍᑎᒃ ᓯᑯᓂᒃ  ᓱᕋᑦᑎᒃᑲᓐᓂᕐᓂᖅᓴᐅᔭᕆᐊᖃᓪᓚᒡᓗᑎᒃ.  
ᑎᓕᔭᐅᔾᔪᑎᒋᓯᒪᓂᖓᓂ  ᓄᓇᕘᒥ  ᐊᕙᑎᓕᕆᔨᒃᑯᓐᓄᑦ ᕿᒥᕐᕈᖁᓪᓗᒋᑦ  ᑭᓱᓂᒃ  ᐅᖃᐅᓯᖃᓪᓗᐊᑕᖅᑐᑦ  
ᐱᓕᕆᓂᕐᒧᑦ  ᐱᔪᒪᓇᓲᑎᓕᒫᓂ  ᒪᓕᒡᓗᒋᑦ  ᐸᕐᓇᐃᔨᒃᑯᓐᓄᑦ  ᒪᓕᒋᐊᖃᕐᓂᕋᖅᓯᒪᔪᑦ,  ᕿᑭᖅᑕᓂᒃᑯᑦ  
ᐃᓱᒪᕗᑦ  ᕿᑭᖅᑖᓘᑉ  ᐅᐊᖕᓇᖓᓂ ᓄᓇᓄᑦ ᐸᕐᓇᐅᑎ,  ᐊᑕᔪᖅ Q,  ᓴᖅᑭᑦᑎᔭᕆᐊᖃᖅᐳᖅ  
ᓱᖅᑯᐃᓇᑦᑎᐊᖅᑐᓂᒃ  ᓇᓗᓇᐃᒐᒃᓴᓂᒡᓗ  ᐊᑐᖅᑕᐅᖃᑦᑕᕆᐊᖃᖏᓐᓂᖏᓐᓄᑦ  ᐃᖏᕐᕋᓂᕐᒧᑦ  
ᓱᓪᓗᓕᐅᓗᓂ  ᐊᐱᖅᑯᑎᐅᖅᑳᕐᓗᓂ  ᑐᕌᕈᑕᐅᓂᐊᕐᒪᑦ  ᐃᓚᐅᔪᓄᑦ.  ᑕᕝᕙᓂ ᑕᐃᒪᐃᑦᑎᓪᓗᒍ,  
ᐅᖃᖅᑰᔨᖕᒪᑦ  ᐱᔪᒪᓇᓱᒃᑐᖅ  ᑖᒃᑯᐊ  ᐃᓱᒪᒋᔭᕆᐊᓖᑦ  ᓈᒻᒪᖕᓂᖅᓴᐅᒐᔭᕋᓱᒋᓪᓗᓂᒋᑦ  ᐊᕙᑎᓕᕆᔨᒃᑯᑦ 
ᕿᒥᕐᕈᓂᖏᑎᒍᑦ.  ᕿᑭᖅᑕᓂᒃᑯᑦ  ᑭᓯᐊᓂ  ᐃᓱᒪᕗᑦ  ᐱᖅᑯᓯᕆᖕᒪᒍ  ᐃᓱᒋᓪᓗᓂᐅᒡᓗ  
ᐱᔪᓐᓇᖅᑎᑕᐅᔪᓄᑦ  ᐊᑐᕐᓂᕐᓄᑦ  ᐱᓕᕆᓂᕐᓄᓪᓗ  ᓇᓗᓇᐃᕆᐊᖃᕋᓱᒋᓪᓗᓂᒋᑦ  ᑕᒫᓂ  ᐸᕐᓇᖕᓂᕐᒥ.  
ᕿᑭᖅᑕᓂᒃᑯᑦ  ᖃᓄᖅᑑᕋᓱᒃᐳᑦ  ᑕᒃᑯᓄᖓ  ᖃᓄᐃᑦᑐᓄᑦ  ᐋᖅᑭᐅᑎᒃᑯᑦ  ᑕᐃᒎᓯᖃᑦᑎᐊᖅᑐᒃᑯᑦ  
ᐋᖅᑭᒋᐊᕈᑎᒧᑦ  ᐸᕐᓇᐅᑎ ᖅᒧᑦ.  ᕿᑭᖅᑕᓂᒃᑯᑦ  ᓂᕆᐅᒃᑐᑦ  ᐸᕐᓇᐃᔨᒃᑯᑦ  ᖃᓄᖅᑑᖅᑕᖏᑦ  
ᐃᑲᔫᑕᐅᓂᐊᖅᑐᑦ  ᓇᓗᓇᐃᖁᓪᓗᒋᑦ  ᑭᒡᓕᖏᓐᓂᒃ  ᓇᖕᒥᓂᖅ  ᑎᓕᔭᐅᔾᔪᑎᒥᓄᑦ  ᒪᓕᒡᓗᒍ  
ᐊᕙᑎᓕᕆᔨᒃᑯᓐᓂᑦ  ᐱᕐᔪᐊᓄᑦ  ᑐᕌᖓᔪᖃᕋᔭᖅᑐᑦ “ᐊᖅᑭᒋᐊᕈᑎᒧᑦ  ᐱᔪᒪᓇᓲᑎᒧᑦ”.  
 
ᐹᕕᓐᓛᓐᑯᑦ  ᐅᖃᖅᓯᒪᖕᒥᖕᒪᑕ  ᑖᓐᓇ  ᒫᓐᓇᐅᔪᖅ  10 ᑭᓛᒥᑕ  ᓄᓇᒃᑯᑦ  ᓱᓪᓗᓕᐅᔪᖅ  ᕿᙳᐊᓄᑦ  
ᐊᖅᑯᑎᒃᑰᖓᔪᖅ  ᐋᖅᑭᒋᐊᕆᐊᖃᕐᓂᕋᖅᖢᓂᐅᒃ  ᐱᖃᓯᐅᑎᖁᓪᓗᒍ  ᐊᖅᑯᑎᑯᑖᖕᒥᒃ  ᐊᑐᖃᑦᑕᕐᓂᕐᒥᒃ,  
ᐃᓚᖓᒍᑦ  ᑐᙵᓪᓗᓂ  ᐱᔪᒪᔭᐅᔪᒧᑦ  ᓄᑖᒧᑦ  ᐊᓯᔾᔨᕈᓐᓇᖅᑐᖅ ᓄᓇᒧᑦ  ᐸᕐᓇᐅᑎᒥ  ᐅᖃᖅᓯᒪᓪᓗᓂ  
ᑕᐃᒪᐃᑦᑐᑦ  ᓱᓪᓗᑦ “ᐊᓯᓄᑦ  ᐊᑐᕈᓐᓇᕐᒪᑕ”  ᐊᑐᖅᑕᐅᓂᖏᑎᒍᑦ.  ᕿᑭᖅᑕᓂᒃᑯᑦ  ᐊᖏᕋᓗᐊᖅᖢᑎᒃ  

“ᐊᓯᓄᑦ  ᐊᑐᕐᓐᓇᕐᒪᑕ” ᐊᑐᕐᓂᕐᓂᒃ,  ᓱᖅᑯᐃᓇᙱᓚᖅ  ᕿᑭᖅᑕᓂᒃᑯᓐᓄᑦ  ᒫᓐᓇᐅᔪᖅ  ᐃᓄᖕᓄᑦ  
ᐊᖅᑯᑎᒃᑰᕈᓐᓇᕐᓂᖅ  ᓴᖅᑭᑕᐅᓚᐅᖅᑐᖅ  ᓄᓇᕘᒥ ᐊᖏᕈᑎᒧᑦ  ᐃᓄᐃᑦ ᓄᓇᖏᓐᓄᑦ  ᐃᓄᓕᒫᓄᑦ  
ᐊᖅᑯᑎᒧᑦ  ᒪᓕᖕᒪᖔᑦ  ᐊᑕᐅᓯᐅᖏᑦᑐᒧᑦ  ᐊᑐᖅᑕᐅᓂᕐᒧᑦ,  ᑕᕝᕙᓂᓕ  ᐃᓄᖕᓄᑦ ᐊᖅᑯᑎᒃᑰᕈᓐᓇᕐᓂᖅ, 
ᐅᔭᕋᖕᓂᐊᕐᕕᖕᒥᑦ  ᐊᖅᑯᑎ  ᐊᑐᖅᑕᐅᒐᔪᒃᖢᓂ  ᓴᓇᔭᐅᓂᖓᓗ  ᐊᑐᖅᑕᐅᓂᖓᓗ  ᐊᖅᑯᑎᑯᑖᖕᒧᑦ  
ᑕᕝᕙᓂ ᐊᑕᐅᓯᐅᑉ ᓄᓇᐅᑉ  ᐃᓗᐊᓂ.  ᓱᓕᒃᑲᓐᓂᖅ,  ᓱᖅᑯᐃᓇᖏᒻᒪᑦ “ᐊᓯᓄᑦ ᐊᑐᕐᓐᓇᖅᑐᓂᒃ”  
ᐊᑐᕐᓂᖅ  ᑐᕌᖓᖕᒪᖔᑦ ᒪᕐᕉᖕᓄᑦ ᐊᔾᔨᒌᖏᑦᑑᖕᓄᑦ  ᐊᐅᓚᖃᑎᒌᖑᓐᓇᙱᑐᐃᓐᓇᕆᐊᓪᓖᖕᓄᑦ  
ᓯᕗᒨᖅᑐᓄᑦ  ᐱᖁᑎᕐᔪᐊᓄᑦ  ᐃᓕᓴᕆᓯᓐᓈᖅᖢᒍ  ᐱᑕᖃᕐᓂᖓ  ᐃᓄᖕᓄᑦ  ᐊᖅᑯᑎ  
ᐊᑐᖅᑕᐅᔪᓐᓇᕐᓂᖓ.  ᓱᓕᒃᑲᓐᓂᖅ,  ᕿᑭᖅᑕᓂᒃᑯᑦ  ᑐᑭᓯᕗᑦ  ᐊᓯᔾᔨᕈᓐᓇᖅᑐᖅ  ᓄᓇᕘᒥ  
ᐊᓯᔾᔨᕈᓐᓇᖅᑐᖅ ᓄᓇᒧᑦ  ᐸᕐᓇᐅᑎ (2016ᒥ ᑎᑎᕋᖅᑕᖅ)  ᓇᓗᓇᐃᓯᖕᒪᑦ  ᓯᕗᒧᑦ  ᐱᖁᑎᕐᔪᐊᓄᑦ  
ᓱᓪᓗᓕᒃ  ᐃᒪᐃᑦᑐᑐᑦ:  
 

 “ᐅᖃᐅᓯᓕᒃ  ᓄᓇᒥᒃ ᑐᐊᓐᓂᖅᓴᐅᓪᓗᓂ  10 ᑭᓛᒥᑕᓂᑦ,  ᓇᓗᓇᐃᖅᖢᒍ  ᓇᓃᓐᓂᖓ  
ᓯᕗᒧᑦ  ᐱᖁᑎᕐᔪᐊᖅ  ᓴᓇᔭᐅᕝᕕᒃᓴᖓ.  ᑖᒃᑯᐊ  ᓱᓪᓗᐃᑦ ᐊᔪᙱᓚᑦ,  
ᐱᔪᓐᓇᖅᑎᑕᐅᒍᑎᒃ  ᓄᓇᕘᒥ  ᓄᓇᐅᑉ  ᐊᑐᖅᑕᐅᓂᖓᓄᑦ  ᐸᕐᓇᐅᑎᒧᑦ, ᑲᑎᑦᑎᓂᐊᖅᐳᑦ  
ᐊᑕᐅᓯᐅᖏᑦᑐᒧᑦ  ᐊᑐᖅᑕᐅᔪᓐᓇᕐᓂᕐᒥᒃ, ᐊᔾᔨᒌᖏᑦᑐᑦ  ᐊᑐᖅᑕᐅᓗᑎᒃ,  ᐊᑐᕆᐊᓖᓪᓗ  
ᐃᒪᐃᑦᑐᑎᑐᑦ  ᐆᒻᒪᖅᑯᑏᑦ  ᑐᓴᐅᒪᖃᐅᑏᓪᓗ  ᐅᐊᔭᐃᑦ  ᓇᐸᔪᓪᓗ.”   

 
ᑕᐃᒪᐃᒻᒪᑦ  ᕿᑭᖅᑕᓂᒃᑯᑦ  ᑎᓕᐅᕆᒐᔭᖅᐳᑦ ᐊᑐᕋᓗᐊᕐᓗᒍ ᓇᓗᓇᐃᕈᑎ  ᓴᖅᑭᑕᐅᓯᒪᔪᖅ  
ᐊᓯᔾᔨᕈᓐᓇᖅᑐᒥ ᓄᓇᒧᑦ  ᐸᕐᓇᐅᑎᒦᑦᑐᖅ  ᑭᖑᕝᕕᐅᑎᒋᓗᒍ  ᑖᔅᓱᒧᖓ  ᐱᓇᓲᑎᒧᑦ  ᓱᓕ  
ᖃᓄᖅᑑᖅᑕᐅᔭᕆᐊᖃᕐᒪᑦ  ᓱᓪᓘᑉ  ᓯᓕᖕᓂᓪᓚᑦᑖᖓᓄᑦ  ᐱᓕᕆᓂᕐᓄᓪᓗ  ᑐᑭᓯᔭᐅᔪᓄᑦ  
ᐱᓕᕆᔭᐅᔪᓐᓇᖅᑐᑐᑦ  ᑖᔅᓱᒪ ᓱᓪᓘᑉ  ᐃᓗᐊᓂ.   ᓲᕐᓗ,  ᑕᐅᑐᒃᑲᔭᕈᓂ  “ᓄᓇ  ᑐᐊᓐᓂᖅᓴᖅ 10 
ᑭᓛᒥᑕᓂᑦ  ᑐᑭᖃᕐᓗᓂ ᓯᓕᖕᓂᖃᖅᑎᑕᐅᒍᓂ 5 ᑭᓛᒥᑕᓂᒃ,  ᑖᓐᓇ  ᒫᓐᓇᐅᔪᖅ  ᐱᔪᒪᓇᓲᑎ 
ᒪᓖᓐᓇᕋᔭᖅᐸ ᑭᒡᓕᖏᓐᓂᒃ  ᒪᓐᓇᐅᔫᑉ  ᓱᓪᓘᑉ?  ᕿᑭᖅᑕᓂᒃᑯᑦᑕᐅᖅ  ᑐᑭᓯᕗᑦ ᐊᓯᔾᔨᕈᓐᓇᖅᑐᖅ 
ᓄᓇᒧᑦ  ᐸᕐᓇᐅᑎ (2016ᒥ  ᑎᑎᕋᖅᑕᐅᔪᖅ) ᐅᖃᐅᓯᖃᕋᓗᐊᖅᖢᓂ ᐅᖃᐅᓯᕋᑖᖅᑐᒥᒃ  ᑕᐃᒎᓯᒥᒃ  
ᕿᑭᖅᑕᓂᒃᑯᑦ  ᐃᖅᑲᐅᒪᙱᓚᑦ  ᖃᖓᒥᑦ  ᑖᓐᓇ  ᑕᐃᒎᓯᖅ  ᐅᖃᐅᓯᕆᔭᐅᓐᓂᕐᒪᖔᑦ  ᐃᓚᐅᔪᓂᑦ  
ᑐᓴᕋᓱᒃᑎᓪᓗᒋᑦ  ᐃᑲᔫᑕᐅᓂᐊᖅᑐᓄᑦ ᓴᖅᑭᑕᐅᓂᖓᓄᑦ ᐊᓯᔾᔨᕈᓐᓇᖅᑐᖅ ᓄᓇᒧᑦ  ᐸᕐᓇᐅᑎᐅᑉ.  
ᑐᑭᖃᖅᖢᓂ, ᓇᓗᓇᐃᕈᑎ  ᐃᒻᒥᓂᑦ  ᑎᓕᐅᕆᖕᒪᑦ ᐸᕐᓇᐃᔨᒃᑯᓐᓂᑦ  ᖃᖓᓚᐅᓕᖅᐸᑦ  
ᐱᖃᓯᐅᑎᔪᓐᓇᕋᔭᖅᑕᖓ  ᓇᓗᓇᐃᕈᑎᑐᑦ  ᐃᓗᐊᓂ ᐊᓯᔾᔨᕈᓐᓇᖅᑐᖅ ᓄᓇᒧᑦ  ᐸᕐᓇᐅᑎᐅᑉ,  ᑭᓯᐊᓂ  
ᐱᕕᑭᓗᐊᖅᐳᖅ  ᓇᓗᓇᖏᑦᑐᒃᑯᑦ  ᑐᑭᓕᐅᖅᓯᒪᔪᒃᑯᓪᓗ  ᓇᓗᓇᐃᕈᑎᐅᓇᓱᒡᓗᓂ  
“ᐋᖅᑭᒋᐊᕈᑕᐅᔪᒪᔪᒧᑦ”.   
 
ᕿᑭᖅᑕᓂᒃᑯᑦᑕᐅᖅ  ᑐᕌᖅᑎᑕᐅᔪᒪᖕᒥᕗᑦ  ᐸᕐᓇᐃᔨᒃᑯᓐᓂᑦ  ᖃᖓ  ᑐᒃᑐᓄᑦ  ᓴᐳᔾᔭᐅᔾᔪᑎᐅᓂᐊᖅᑐᑦ 
ᓴᖅᑭᑕᐅᓂᐊᕐᒪᖔᑕ  ᐊᑕᐅᑦᑎᒃᑰᖃᑎᒋᓗᒍ  “ᐋᖅᑭᒋᐊᕈᑕᐅᔪᖅ”,  ᒪᓕᒡᓗᒋᑦ  ᐱᔭᕆᐊᓖᑦ  ᕿᑭᖅᑖᓘᑉ  
ᐅᐊᖕᓇᖓᓂ  ᓄᓇᐃᑦ  ᐊᑐᖅᑕᐅᓂᖏᓐᓄᑦ  ᐸᕐᓇᐅᑎᒥ.  ᕿᑭᖅᑕᓂᒃᑯᑦ  ᑐᑭᓯᕗᑦ  ᒪᓐᓇᐅᔪᖅ ᑐᒃᑐᓄᑦ  
ᓴᐳᔾᔭᐅᔾᔪᑎᐅᓂᐊᖅᑐᑦ ᓴᖅᑭᑕᐅᓚᐅᖅᑐᑦ  ᑐᓂᔭᐅᓪᓗᑎᒡᓗ  ᐸᕐᓇᐃᔨᒃᑯᓐᓄᑦ  ᐊᑕᐅᑦᑎᒃᑰᖅᖢᑎᒃ  
ᕿᒥᕐᕈᔭᐅᓂᖓᓄᑦ  ᑮᓇᐅᔭᖅᑖᑲᐅᖅᑐᕋᓱᖕᓂᕐᒧᑦ  ᐱᔪᒪᓇᓲᑎᒥᐅᑉ.  ᒪᓐᓇᐅᔪᖅ,  ᒪᓕᒃᖢᒋᑦ ᑐᓴᖅᑕᐅᔪᑦ  
ᓴᖅᑭᑕᐅᓚᐅᖅᑐᓂ  “ᐱᔪᒪᓇᓲᑎᒥ” ᕿᑭᖅᑕᓂᒃᑯᑦ ᓇᓗᓇᐃᖅᓯᔪᓐᓇᙱᓚᑦ  ᒫᓐᓇᐅᔪᖅ ᑐᒃᑐᓄᑦ  

ᓴᐳᔾᔭᐅᔾᔪᑎᐅᓂᐊᖅᑐᑦ  ᐸᕐᓇᑦᑎᐊᖅᓯᒪᒐᓗᐊᕐᒪᖔᑕ ᓵᑕᐅᖁᓪᓗᒋᓪᓗ  ᐱᓕᕆᓃᑦ  ᐱᔪᒪᔭᐅᔪᑦ  
“ᐱᔪᒪᓇᓲᑎᒥ”.  ᕿᑭᖅᑕᓂᒃᑯᑦ  ᐃᓱᒪᒋᔭᖓᓂᑦ,  ᐸᕐᓇᐃᔨᒃᑯᑦ  ᐱᔭᕆᐊᖃᖅᑐᑦ  ᓇᓗᕈᑎᒥᒃ  ᑐᒃᑐᓄᑦ  
ᓴᐳᔾᔭᐅᔾᔪᑎᐅᓂᐊᖅᑐᑦ ᐃᓕᓯᒪᓕᕐᓂᖏᓐᓂᒃ  ᐱᔭᕇᓚᐅᖏᓐᓂᕐᒥᓂ  ᓇᖕᒥᓂᖅ  ᒪᓕᒃᑐᓄᑦ  
ᖃᓄᖅᑑᕐᓂᕐᒥᓄᑦ.  ᕿᑭᖅᑕᓂᒃᑯᑦᑕᐅᖅ  ᐅᑭᐱᕈᓯᒃᑭᕗᑦ  ᑖᒃᑯᐊ   ᓇᓗᓇᐃᕈᑏᑦ  
ᓴᖅᑭᑎᐊᕆᐊᖃᕋᓱᒋᓪᓗᓂᒋᑦ  ᒪᓕᒡᓗᒋᑦ  ᖃᓄᖅᑑᖅᑕᐅᔪᑦ  ᐋᖅᑭᒋᐊᕈᑎᓄᑦ  ᐸᕐᓇᐅᑎ Qᒧᑦ.  
 
ᖄᒃᑲᓐᓂᐊᒍᓪᓗ,  ᕿᑭᖅᑕᓂᒃᑯᑦ  ᑐᑭᓯᕗᑦ  “ᑭᐅᔾᔪᑎᒥ”  ᐱᔪᒪᓇᓱᒃᑐᖅ  ᐅᖃᖅᓯᒪᖕᒪᑦ  
ᐊᖏᖅᑕᐅᔪᒪᓪᓗᓂ  ᐅᑭᐅᒃᑯᑦ  ᐅᓯᑲᖅᑕᕈᒪᓂᕐᒥᓄᑦ  ᐊᑐᒐᒃᓴᓂᒃ  ᐅᑭᐅᖓᓂ  2018.  ᑖᓐᓇ  
ᓄᑖᖑᖕᒪᑦ  ᐃᓚᓕᐅᔾᔪᖅ  ᒫᓐᓇᒧᑦ  ᐱᔪᒪᓇᓲᑎᒧᑦ ᐅᖃᖅᑰᔨᓪᓗᓂᓗ  ᐊᓯᐊᒍᑦ  
ᐱᓇᓱᒃᑐᖃᕆᐊᖃᕐᓂᕐᒥᒃ  ᑖᒃᑯᓄᖓ  ᐱᓕᕆᓂᕐᒧᑦ.  ᕿᑭᖅᑕᓂᒃᑯᑦ  ᑐᑭᓯᕗᑦ  2017ᒥ  ᐊᔾᔨᐊᓂᒃ  
ᐹᕕᓐᓛᓐᑯᑦ  ᐱᓇᓲᑎᖓ  ᐹᕕᓐᓛᓐᑯᓐᓂᑦ  ᓄᖅᑲᖅᑎᑕᐅᓚᐅᖅᓯᒪᔪᖅ  ᓄᓇᓕᖕᒥᐅᓂᑦ  ᐃᓱᒫᓘᑕᐅᒐᒥ   
ᓇᓗᓇᐃᖅᓯᑦᑎᐊᖏᓐᓇᒥᒡᓗ  ᐱᕐᕈᓗᐊᕿᑦᑕᐃᓕᓂᕐᓄᑦ  ᐊᑦᑕᕐᓇᖅᑕᐃᓕᓂᕐᓄᓪᓗ.  ᑕᕝᕙᓂ  
ᕿᑭᖅᑕᓂᒃᑯᑦ  ᑐᑭᓯᕗᑦ  ᐋᖅᑭᒋᐊᕈᑎᒧᑦ  ᐱᔪᒪᓇᓲᑎ  ᓇᖕᒥᓂᖅ  ᓇᓗᓇᐃᖅᓯᖏᒻᒪᑦ  ᓄᑖᓂᒃ 
ᖃᐅᔨᒪᔭᐅᔪᓂᒃ  ᐊᒃᑐᐊᔪᓄᑦ  ᐱᓕᕆᓂᕐᒧᑦ ᐱᓂᕐᓘᑕᐅᔾᔭᐃᒃᑯᑎᓂᒃ,  ᖄᒃᑲᓐᓂᐊᒍᓪᓗ  
ᖃᓄᐃᓕᐅᖅᓯᒪᓇᑎᒃ  ᒥᑦᑎᒪᑕᓕᐅᑉ  ᓄᓇᓕᖓᓂ  ᓵᑕᒃᑲᓐᓂᖁᓪᓗᒋᑦ  ᐱᓂᕐᓘᑕᐅᔭᐃᒃᑯᑏᑦ  
ᐱᖃᓯᐅᖦᖢᒍ  ᐊᑦᑕᕐᓇᖏᑦᑐᒦᓐᓂᖅ,  ᑐᓴᐅᒪᖃᐅᑎᒌᑦ  ᐱᓂᕐᓘᑕᐅᔾᔭᐃᒃᑯᑏᓪᓘᓃᑦ.  “ᐊᖅᑭᒋᐊᕈᑎᒧᑦ  
ᐱᔪᒪᓇᓲᑎ”  ᓇᓗᓇᐃᖅᓯᒃᑲᓐᓂᕆᐊᖃᕈᓂ  ᑖᒃᑯᓄᖓ  ᐊᐃᕙᔾᔪᑕᐅᔪᓐᓇᖅᑐᒃᓴᐅᕗᖅ  ᑎᓕᔭᐅᓯᒪᒐᒥᒃ  
ᐊᕙᑎᓕᕆᔨᒃᑯᑦ  ᕿᒥᕐᕈᖁᓪᓗᒋᑦ  ᐊᒃᑐᖅᑕᐅᓃᑦ  ᐱᓂᕐᓘᑕᐅᔾᔭᐃᒃᑯᓯᕐᓗᑎᒡᓘᓃᑦ  ᑐᕌᓗᐊᖅᑐᓄᑦ  
ᐱᔪᒪᓇᓲᑎᓄᑦ.  ᑭᓯᐊᓂ,  ᐸᕐᓇᐃᔨᒃᑯᑦ  ᑐᒃᓯᕋᖅᓯᒪᖕᒪᑕ  ᐊᒃᑐᖅᑕᐅᔪᑦ  ᐃᓚᐅᔪᑦ  
ᓇᓗᓇᐃᖅᓯᖁᔭᐅᓪᓗᑎᒃ  ᐃᓱᒫᓘᑎᒥᓂᒃ,  ᐊᐃᕙᔾᔪᑕᐅᖏᒃᑭᕗᖅ  ᐃᓱᒫᓘᑕᐅᓪᓗᐊᖅᑐᖅ  ᓴᖅᑭᑕᐅᔪᖅ   
ᐃᓄᖕᓂᑦ  ᓈᒻᒪᒃᑐᒥᒃ  ᓵᑕᐅᑦᑎᐊᕆᐊᓗᐊᕐᒪᖔᑦ  ᓈᓚᒃᑕᐅᓗᓂᓗ  ᐱᕕᖃᖁᓪᓗᒋᑦ  ᐊᒃᑐᖅᑕᐅᓛᑦ  
ᐱᑦᑎᐊᖅᑐᒃᑯᑦ  ᑐᑭᓯᖁᓪᓗᒋᑦ  ᐊᒃᑐᐃᓂᐅᔪᓐᓇᖅᑐᑦ  “ᐋᖅᑭᒋᐊᕈᑎᓄᑦ  ᐱᔪᒪᓇᓲᑎ”ᒥᑦ  ᐊᖏᓂᖏᓐᓄᑦ  
ᓯᕗᓂᕐᒥ  ᐱᔪᒪᓇᓲᑏᑦ.  ᖄᒃᑲᓐᓂᐊᒍᓪᓗ,  ᕿᒃᕿᑕᓂᒃᑯᑦ  ᑐᑭᓯᔭᖓᓂᑦ ᐱᔪᒪᓇᓲᑎ  ᐊᑕᐅᓯᕐᒧᑦ   
ᓯᑯᓯᐅᕈᒪᔪᒧᑦ  ᐱᓇᓱᒃᑕᐅᓚᐅᖅᓯᒪᔪᖅ  2017ᒥ  ᑕᐃᒪᐃᓛᕈᒪᒋᓪᓗᑎᒃ  2018ᒥ, ᐊᔾᔨᒋᖏᒻᒪᒍ  
ᐱᔪᒪᓇᓲᑎᐅᑉ  ᐅᓄᖅᑐᓄᑦ  ᓯᑯᓯᐅᕐᓂᐅᔪᒪᔪᓄᑦ  ᐊᑐᓂ  ᐊᕐᕌᒍᒥ  ᐱᓕᕆᓂᖅ  ᑲᔪᓯᓕᒫᕐᓂᖓᓂ.  
ᕿᑭᖅᑕᓂᒃᑯᑦ  ᑕᐃᒪᐃᒻᒪᑦ  ᑎᓕᐅᕆᕗᑦ  ᐸᕐᓇᐃᔨᒃᑯᑦ  ᓇᐅᑦᑎᖅᓱᑦᑎᐊᕐᓂᐊᖅᐳᑦ  ᕿᒥᕐᕈᓕᕈᑎᒃ   
ᑖᒃᑯᓂᖓ  ᒪᓕᒋᐊᖃᕐᓂᕐᒧᓪᓗ  ᖃᓄᖅᑑᕆᐊᓕᖕᓂᒃ.   
ᓴᖅᑭᒻᒪᑕ  ᑖᒃᑯᐊᓕᒫᖅ  ᐃᓱᒫᓘᑏᑦ  ᐊᑲᐅᙱᓕᐅᕈᑏᓪᓗ  ᐱᔪᒪᔭᐅᔪᒥᑦ  ᐋᖅᑭᒋᐊᕈᑎᒥᑦ,  
ᕿᑭᖅᑕᓂᒃᑯᑦ  ᓇᓗᓇᐃᖅᐳᑦ  ᐊᑕᐅᓯᕐᒥᒃ  ᐃᓄᓕᒫᖅᑎᑦᑎᓂᕐᒥᒃ  ᐱᑕᖃᕆᐊᓕᒃ  ᓄᓇᓕᐊᓂ  
ᒥᑦᑎᒪᑕᓕᐅᑉ.  ᐃᓄᓕᒫᖅᑎᑦᑎᓂᖅ  ᐱᕕᖃᖅᑎᑦᑎᓂᐊᖅᐳᖅ  ᑲᒥᓴᓇᓂᒃ,  ᐃᓄᖕᓂᒃ  
ᐃᓚᐅᖃᑕᐅᔪᒪᔪᓂᒡᓗ  ᐃᓱᒫᓘᑎᒥᓂᒃ   ᑕᕝᕗᖓᑲᐅᑎᒋ  ᓴᖅᑭᑦᑎᑦᑎᔪᓐᓇᕐᓂᕐᒥᒃ,  ᐹᕕᓐᓛᓐᑯᓐᓂᒃ  
ᑭᐅᑲᐅᑎᒋᔪᓐᓇᖅᑎᑦᑎᓗᓂ  ᐃᓱᒫᓘᑎᓄᑦ,  ᑲᒥᓴᓇᓪᓗ  ᑐᓴᑦᑎᐊᒃᑲᓐᓂᕈᓐᓇᕐᓗᑎᒃ  ᖃᐅᔨᒪᔭᐅᔪᓂᒃ  
ᓇᑭᓪᓗ  ᐅᖃᖅᑕᐅᔪᑦ  ᑐᑭᓯᓗᓂᒋᑦ  ᕿᒥᕐᕈᓂᕐᒥᑦ  ᑐᙵᓪᓗᐊᑕᖅᑐᒥᑦ  ᑎᑎᕋᑎᒍᑦ  
ᓇᓗᓇᐃᖅᑕᐅᓯᒪᔪᓂᑦ.  ᐃᓄᓕᒫᖅᑎᑦᑎᓂᖅᑕᐅᖅ  ᐱᕕᖃᖅᑎᑦᑎᓂᐊᖅᑐᖅ  ᐃᓄᖕᓂᒃ  ᒥᑦᑎᒪᑕᓕᖕᒥ  
ᑐᑭᓯᓂᖅᓴᐅᖁᓪᓗᒋᑦ  ᐊᔾᔨᒌᖏᓐᓂᖏᓐᓂᒃ  ᑎᓕᔭᐅᔾᔪᑎᒋᑦ  ᐸᕐᓇᐃᔨᒃᑯᑦ  ᐊᕙᑎᓕᕆᔨᒃᑯᓪᓗ 
ᐱᓇᓱᖕᓂᒃᑯᑦ  ᐱᔪᒪᓇᓲᑎᒧᑦ  ᐸᕐᓇᐅᑎᒧᑦ  ᐋᖅᑭᒋᐊᖁᓪᓗᒍ  ᑕᐃᒥᑦᑐᖃᒐᔪᓗᐊᙱᑎᓪᓗᒍ.  

ᑎᓕᐅᕈᑎ 2:  ᐱᓕᕆᓂᕐᒧᑦ  ᐱᕕᖃᕐᓂᖅ  
 
ᕿᑭᖅᑕᓂᒃᑯᑦ  ᐃᓕᓴᖅᓯᔪᒪᕗᑦ  ᐹᕕᓐᓛᓐᑯᑦ  ᐱᓇᓱᓚᐅᖅᑕᖏᓐᓂᒃ  ᑭᐅᓇᓱᒃᑎᓪᓗᒋᑦ “ᑭᐅᔾᔪᓯ” ᒧᑦ  
ᐃᓚᖏᓐᓄᑦ  ᐅᖃᐅᓯᐅᔪᓄᑦ  ᓴᖅᑭᑦᑐᓄᑦ “ᓇᓗᓇᐃᕈᑎᓂ”.  ᕿᑭᖅᑕᓂᒃᑯᑦ  ᖃᐅᔨᕗᑦ  ᑖᒃᑯᐊ  
ᐅᖃᖃᑎᒌᖕᓃᑦ  ᑕᐃᒪᐃᓚᐅᕐᒪᑕ  ᐱᕕᖃᕐᓂᕐᓂ  ᓴᖅᑭᑕᐅᔪᓄᑦ  ᐸᕐᓇᐃᔨᒃᑯᓐᓄᑦ  ᒫᓐᓇᒧᑦ  
ᑐᒃᓯᕋᐅᑕᐅᔪᓄᑦ   ᐅᖃᐅᓯᑲᓄᑦ.  ᕿᑭᖅᑕᓂᒃᑯᑦ  ᐊᐱᖅᑯᑎᖏᑦ  ᐹᕕᓐᓛᓐᑯᓪᓗ  ᑭᐅᓂᖏᑦ  
ᐃᓛᓐᓂᒃᑯᑦ  ᐱᕕᖃᖅᑎᑦᑎᔪᓐᓇᖅᐳᑦ  ᓇᓗᓇᐃᖅᑕᐅᑦᑎᐊᕐᓗᑎᒃ ᑕᐃᒎᓯᖏᑦ  ᑕᕝᕗᖓ  ᒫᓐᓇᒧᑦ  
ᐱᔪᒪᓇᓲᑎᒧᑦ   ᑕᐃᒪᐃᒻᒪᓪᓗ  ᓇᓗᓇᐃᖅᑕᐅᔪᓐᓇᕋᔭᖅᖢᑎᒃ  ᐃᓄᓕᒫᖅᑎᑕᐅᔪᒪᔪᓂ.  ᑭᓯᐊᓂ 
ᐊᓯᖏᑎᒍᑦ  ᐃᓱᒫᓘᑎᐅᖕᒪᑕ ᓱᓕ  ᐊᑲᐅᙱᓕᐅᕈᑏᓪᓘᓃᑦ  ᕿᒥᕐᕈᔭᐅᒃᑲᓐᓂᕆᐊᖃᕐᓂᐊᖅᑐᑦ  
ᐱᓇᓱᒃᑲᓐᓂᕆᐊᖃᕐᓗᑎᒡᓗ ᓴᖅᑭᑦᑎᖁᓪᓗᒋᑦ  ᑐᑭᓯᖃᑎᒌᖕᓂᕐᒥᒃ  ᑕᐃᒪᐃᒻᒪᓪᓗ  ᖃᓄᖅᑑᕈᑎᒥᒃ.  
ᑐᑭᓴᐅᔪᖅ  ᒪᓕᒡᓗᒍ  ᕿᑭᖅᑕᓂᒃᑯᓐᓄᑦ,  ᐱᒋᐊᕈᑕᐅᔪᖅ  ᐃᓱᒫᓘᑕᐅᕗᖅ  ᓄᓇᓕᖕᒥᐅᓂᑦ  
ᐊᓯᔾᔨᖅᑕᐅᔪᒪᔪᖅ  ᒫᓐᓇᐅᔪᖅ  ᐃᖏᕐᕋᕕᐅᓂᐊᖅᑐᖅ  ᑕᕆᐅᒃᑯᑦ,  ᐅᕝᕙᓘᓃᑦ  ᓴᓇᓗᓂ  ᒪᕐᕈᐊᓂᒃ  
ᐃᖏᕐᕋᕕᖕᒥᒃ  ᐅᑭᐅᒃᑯᑦ  ᐅᓯᑲᖅᑕᕐᕕᐅᖃᑦᑕᕐᓂᐊᖅᑐᒥᒃ  ᐃᒡᓗᐊᒎᕐᓗᓂ.    ᐹᕕᓐᓛᓐᑯᑦ  ᑐᑭᓯᓯᒪᔪᑦ  
ᓄᓇᓕᖕᓐᒥᐅᓂᑦ  ᑖᓐᓇ  ᐱᐅᒋᔭᐅᓂᖃᓱᖕᒪᑦ  ᑭᓯᐊᓂ  ᐅᖃᖅᑐᑦ “ᐋᖅᑭᒋᐊᕈᑎᒧᑦ  ᐱᔪᒪᓇᓲᑎᒥ”  
“ᐊᓯᖏᑦ  ᐊᖅᑯᑏᑦ  ᐊᔪᕐᓇᕐᒪᑕ.”  ᕿᑭᖅᑕᓂᒃᑯᑦ  ᐃᓱᒪᕗᑦ  ᐃᓄᓕᒫᖅᑎᑕᐅᓂᖅ  
ᐋᖅᑭᒃᓯᒪᔭᕆᐊᖃᖅᐳᖅ  ᕿᒥᕐᕈᖁᓪᓗᒋᑦ ᑖᓐᓇ  ᐃᓱᒪᒋᔭᐅᔪᖅ  ᐊᓯᖏᓪᓗ  ᐊᖅᑯᑎᐅᔪᓐᓇᕋᔭᖅᑐᑦ.  
ᓂᕈᐊᕋᒥᒃ  ᓇᓗᓇᐃᖅᓯᑦᑎᐊᕋᓱᒃᖢᑎᒃ  ᒫᓐᓇᐅᔪᖅ  ᐊᖅᑯᑎᒧᑦ  ᐱᖃᓯᐅᓪᓗᒍ  ᐊᓯᖏᑦ  ᐱᓕᕆᓃᑦ,  
ᐃᓱᒪᒋᔭᖃᕋᓱᖕᓂᖅ  ᐊᓯᓄᑦ  ᐊᖅᑯᑎᓂᒃ  ᐱᕕᖃᕈᓐᓃᔭᒻᒪᑦ.  ᕿᑭᖅᑕᓂᒃᑯᑦ  ᐅᒃᐱᕈᓱᙱᓚᑦ  
ᑕᐃᒪᐃᓐᓇᓱᖕᓂᖅ  ᒪᓕᒐᓱᒋᔭᐅᓇᓂ  ᐱᔪᒪᓂᕐᒧᑦ  ᐋᖅᑭᒋᐊᕈᔨᓂᕐᒧᑦ.      
 
“ᐃᓄᐃᑦ  ᖃᐅᔨᒪᔭᑐᖃᖏᓐᓄᑦ  ᐅᓂᒃᑲᖅ” ᓇᓗᓇᐃᖅᓯᖕᒪᑦ  ᓄᓇᓕᖕᒥᐅᓂᑦ  ᐃᓱᒪᒋᔭᐅᔪᓄᑦ  
ᑖᔅᓱᒧᖓ   ᐅᖃᐅᓯᐅᔪᒧᑦ  ᐊᓯᐊᒍᑦ  ᐊᖅᑯᑎᖃᑕᑦᑕᖁᔨᓪᓗᑎᒃ,  ᑭᓯᐊᓂ  ᐅᖃᐅᓯᕆᑦᑎᐊᕐᓗᒍ  
ᐅᖃᐅᓯᐅᓯᒪᓇᓂ  ᐃᓱᒪᒋᔭᐅᓇᓂᓘᓃᑦ  ᒫᓐᓇᐅᔪᖅ  ᐱᔪᒪᓇᓲᑎᒥ.  ᕿᑭᖅᑕᓂᒃᑯᑦ  ᐅᒃᐱᕈᓱᒃᐳᑦ  
ᐊᔪᕐᓇᖏᒃᑯᓂ,  ᐱᕕᖃᖅᑎᑕᐅᓂᖏᑦ  ᐸᕐᓇᐃᔨᒃᑯᑦ  ᒪᓕᒡᓗᒋᑦ,  ᐃᓱᒪᒋᔭᐅᑦᑎᐊᕐᓗᓂ  ᖃᓄᖅ  ᑖᓐᓇ  
ᐅᖃᐅᓯᐅᔪᖅ  ᓵᑕᐅᑦᑎᐊᕈᓐᓇᕐᒪᖔᑦ  ᐃᓗᐊᓂ  ᒪᓐᓇᐅᔪᖅ  ᐱᔪᒪᓇᓲᑎᐅᑉ.  ᐸᕐᓇᐃᔨᒃᑯᑦ  
ᐅᖃᖅᓯᒪᖕᒪᑕ  ᑐᒃᓯᕋᐅᑎᒥᓄᑦ  ᐅᖃᐅᓯᒃᓴᓂᒃ ᓈᒻᒪᒍᓱᑐᐃᓐᓇᕆᐊᖃᖅᐳᑦ  ᐋᖅᑭᒋᐊᕐᓗᒍᓘᓃᑦ  
ᐱᔪᒪᔭᐅᒧᖅ  ᐸᕐᓇᐅᑎᒧᑦ  ᐋᖅᑭᒋᐊᕈᑎ.  ᓲᖃᐃᒻᒪ  ᓄᓇᕘᒥ  ᐸᕐᓇᖕᓂᕐᒧᑦ  ᐱᓕᕆᓂᕐᓄᓪᓗ  
ᕿᒥᕐᕈᓂᕐᒧᑦ  ᐱᖁᔭᕐᔪᐊᖅ  ᐱᕕᖃᖅᑎᑦᑎᕗᖅ ᐸᕐᓇᐃᔨᒃᑯᓐᓂᒃ  ᐊᐅᓚᑦᑎᔨᑐᐊᖑᓗᑎᒃ  
ᑎᓕᔭᐅᓯᒪᓪᓗᑎᒡᓗ  ᖃᓄᑐᐃᓐᓇᖅ  ᐊᓯᔾᔩᔪᓐᓇᕐᓗᑎᒃ  ᐱᔪᒪᔭᐅᔪᒧᑦ  ᐋᖅᑭᒋᐊᕈᑎᒧᑦ 
“ᓈᒻᒪᒐᓱᒋᔭᒥᓂᒃ” [ᑕᑯᒃᑭᑦ  ᐊᕕᒃᑐᖅᓯᒪᔪᑦ 59, 60, ᐊᓯᖏᑦ].  ᐹᕕᓐᓛᓐᑯᑦ  ᓄᑖᒧᑦ  
ᐊᖅᑯᑎᑖᕈᒪᓯᒪᖏᑦᑐᑦ  ᐅᕝᕙᓘᓃᑦ  ᐊᓯᐊᓂᒃ  ᓱᓪᓗᓕᖕᒥᒃ  ᐃᓚᔭᐅᖁᓪᓗᒋᑦ  ᐊᑕᔪᖅ  ᖅ ᒧᑦ,  ᑭᓯᐊᓂ  
ᕿᑭᖅᑕᓂᒃᑯᑦ  ᑐᑭᓯᔪᓐᓇᙱᓚᑦ  ᖃᓄᐃᒻᒪᑦ  ᑖᓐᓇ  ᓄᓇᓕᖕᒥᐅᑕᓕᒫᓂᑦ  ᐃᓱᒫᓘᑕᐅᔪᖅ  
ᐃᓱᒪᒋᔭᐅᔪᓐᓇᖏᒻᒪᖔᑦ “ᐋᖅᑭᒋᐊᕈᑎᒧᑦ  ᐱᔪᒪᓇᓲᑎᒥ”.  ᐃᓚᒋᓗᓂᐅᒃ  ᐸᕐᓇᐃᔨᒃᑯᑦ  
ᕿᒥᕐᕈᓂᖓᓄᑦ,  ᐱᖃᓯᐅᓪᓗᒋᑦ  ᐱᖁᔭᐅᔪᒧᑦ  ᐃᓄᓕᒫᖅᑎᑦᑎᓂᕐᒥᒃ  ᒥᑦᑎᒪᑕᓕᖕᒥ,  ᕿᑭᖅᑕᓂᒃᑯᑦ  
ᑐᓴᕈᒪᕗᑦ  ᓱᓕᒃᑲᓐᓂᖅ  ᐹᕕᓐᓛᓐᑯᓐᓂᑦ  ᑕᒪᑐᒧᖓ,  ᕿᑭᖅᑕᓂᒃᑯᓪᓗ  ᐃᕿᐊᓱᙱᓚᑦ  ᐹᕕᓐᓛᓐᑯᑦ  
ᐱᓕᕆᖃᑎᒋᓗᓂᒡᓂᑦ  ᓄᓇᓕᖕᒥᐅᓪᓗ  ᖃᐅᔨᓇᓱᒡᓗᑎᒃ  ᐊᓯᓂᒃ  ᖃᓄᖅᑑᕈᑎᒃᓴᖅᑕᖃᕐᒪᖔᑦ.   

ᕿᑭᖅᑕᓂᒃᑯᑦᑕᐅᖅ  ᐅᒃᐱᕈᓱᒃᑭᕗᑦ  ᐊᑕᐅᓯᐅᖏᑦᑐᓂᒃ  ᐱᕕᖃᕆᐊᓕᒃ  ᕿᒥᕐᕈᔭᐅᓂᕐᒥ  ᐹᕕᓐᓛᓐᑯᑦ  
ᐋᖅᑭᔪᒪᓗᑎᒃ  ᐱᔪᒪᔭᐅᔪᒧᑦ  ᐋᖅᑭᑎᐊᕈᑎᐅᑉ  ᑕᐃᒎᓯᖏᓐᓂᒃ (ᐊᒻᒪᓗ/ᐅᕝᕙᓘᓃ  
ᐋᖅᑭᒋᐊᖁᔭᐅᒐᔭᖅᑐᑦ  ᐊᓯᓂᑦ)  ᓵᑦᑎᓪᓗᐊᑕᕐᓂᐊᖅᑐᓂᒃ  ᐃᓄᐃᑦ  ᐃᓄᑐᐃᓐᓇᐃᓪᓗ  
ᐃᓱᒫᓘᑎᖏᓐᓂᒃ.   ᑖᓐᓇ  ᐱᖃᓯᐅᔾᔨᒐᔭᖅᐳᖅ  ᐃᓚᖓᒍᑦ  ᐋᖅᑭᒋᐊᖅᑕᐅᔪᒧᑦ  ᑕᐃᒎᓯᓂᒃ  
ᐱᖃᓯᐅᑎᖁᓪᓗᒋᑦ  ᐅᖃᐅᓯᐅᔪᑦ  “ᑭᐅᔭᐅᔪᓂ”.  
  
ᐅᖃᐅᓯᖅ ᐊᑐᖁᕐᒪᔭᐃᑦ  ᑐᓴᖅᑎᑦᑎᓂᒃᑯᓪᓗ  ᓇᐃᓴᐅᑏᑦ    
      
ᕿᑭᖅᑕᓂᒃᑯᑦ  ᐅᖃᖅᐳᑦ ᑖᓐᓇ  ᐱᔪᒪᔭᐅᔪᖅ  ᐃᓄᓕᒫᖅᑎᑦᑎᓂᖅ  ᒥᑦᑎᒪᑕᓕᖕᒥ  
ᐊᐅᓚᑕᐅᔭᕆᐊᖃᖅᐳᖅ  ᐃᓄᒃᑎᑐᑦ  ᖃᓪᓗᓈᑎᑐᓪᓗ,  ᐱᖃᓯᐅᓪᓗᒋᑦ  ᐅᖃᖅᑕᐅᕙᓪᓕᐊᔪᓂᒃ  ᑐᓵᔨᓂᒃ  
ᐊᐅᓚᑦᑎᐊᖁᓪᓗᒋᑦ  ᐃᓚᐅᓂᖏᑦ  ᒥᑦᑦᒪᑕᓕᖕᒥᐅᑕᓕᒫᑦ  ᐃᓄᖏᑦ.  ᖃᐅᔨᒪᔭᐅᔾᔪᑎᓕᒫᑦ  
ᐊᑐᐃᓐᓇᐅᑎᑕᐅᔭᕆᐊᓖᑦ  ᓂᐱᓕᐅᖅᑕᐅᓗᑎᒃ  ᑲᑎᒪᓂᕐᓂ  ᐱᖃᓯᐅᔾᔨᔭᕆᐊᖃᖅᐳᑦ  ᐃᓄᒃᑎᑑᖓᔪᓂᒃ  
ᑎᑎᕋᓂᒃ.  ᑖᔅᓱᒧᖓ,  “ᓇᓗᓇᐃᕈᑏᑦ”  ᑐᙵᓚᐅᖅᐳᑦ  ᐅᖃᖃᑎᑏᖕᓄᑦ  ᐃᓄᖕᓂᒃ  ᒥᑦᑎᒪᑕᓕᖕᒥ  
ᐱᕕᖃᓗᐊᖏᒃᑲᓗᐊᖅᖢᑎᒃ,  ᑖᓐᓇ  ᑎᑎᕋᖅ  ᐊᑐᐃᓐᓇᐅᓕᖅᑐᖅ  ᐃᓄᒃᑎᑐᑦ  ᐃᓄᖕᓄᑦ  
ᐊᐅᓚᑦᑎᐊᖁᓪᓗᒋᑦ ᓄᓇᓕᖕᓂ  ᐱᔪᒪᓇᓲᑎᓕᕆᔪᑦ.  ᕿᕿᑕᓂᒃᑯᑦ  ᑐᑭᓯᕗᑦ  ᐱᕕᖃᕐᓂᖓ  
ᑕᑯᓇᒍᓐᓇᕐᓃᓪᓗ  ᐃᓄᒃᑎᑑᖓᔪᓂᒃ  ᑎᑎᕋᓂᒃ  ᐊᑑᑎᖃᑦᑎᐊᕐᒪᑕ  ᐱᓗᐊᖅᑐᓄᑦ ᐊᒃᑐᖅᑕᐅᓛᖑᔪᓄᑦ  
“ᐋᖅᑭᒋᐊᕈᑎ  ᐱᓕᕆᓂᕐᒧᑦ”. 
 
ᕿᑭᖅᑕᓂᒃᑯᑦ  ᑐᓴᖅᑎᑦᑎᓇᓱᒡᓗᓂ  ᑐᕌᕈᑎᖏᑦ  ᐳᐃᒋᔾᔭᐃᖅᓯᒪᕗᑦ  ᑲᒥᓴᓐᑯᓐᓂ  ᐊᑐᐃᓐᓇᐅᓪᓗᑎᒡᓗ  
ᐃᓄᓕᒫᓄᑦ.  ᑎᑎᕋᖅᓯᒪᔪᑦ  ᐅᖃᐅᓰᑦ  ᑐᓴᐅᒪᔪᒪᓂ  ᐊᑎᓕᐅᖅᑕᐅᖃᓯᐅᑎᑐᐃᓐᓇᕆᐊᖃᖅᐳᑦ  ᐊᓯᓄᑦ  
ᑐᓂᔭᐅᓂᐊᕋᒥᒃ  ᕿᑭᑕᓂᒃᑯᑦ  ᐃᓗᐊᓂ.  
 
ᓱᓕᑦᑎᐊᖅᑐᒃᑯᑦ,    

 

 

ᔅᑏᕙᓐ  ᕗᐃᓕᐊᒻᓴᓐ  ᐹᑐᕆ    
ᐊᐅᓚᑦᑎᔨ,  ᐱᓕᕆᕝᕕᒃ  ᐱᓕᕐᔪᐊᖅᑐᓄᑦ     
ᕿᑭᖅᑕᓂ ᐃᓄᐃᑦ ᑲᑎᔾᔪᖃᑎᒌᖏᑦ 
 
 
ᒥᔅᑐ  ᔭᐃᑯᓛᓯ  ᕿᓕᖅᑎ,  ᐃᒃᓯᕙᐅᑕᖅ,  ᒥᑦᑎᒪᑕᓕᒃ  ᐊᖑᓇᓱᒃᑐᓕᕆᔩᑦ  
ᒥᔅᑐ  ᔫᓱᐊ  ᑲᑦᓴᒃ,  ᒪᐃᔭ,  ᒥᑦᑎᒪᑕᓕᒃ   
ᒥᔅᑐ  ᑕᐃᕕᑦ  ᑰᓕ,  ᓄᓘᔮᖕᓂ  ᑲᑎᒪᔨᕋᓛᑦ  ᐃᒃᓯᐊᕙᐅᑕᖅ  
ᒥᔅᑐ  ᑖᑦ  ᐴᓕᙵᐃᒻ,  ᐹᕕᓐᓛᓐ  


